
HAQSEVAR  ONA  YURT,  MANGU  BO`L  OBOD!

YANGI O`ZBEKISTONDA
erkin  va  farovon  yashaylik!

Ўзбекистон Республикаси мус тақиллигининг 30 
йиллиги муносабати билан “Янги Ўзбекистонда эр-

кин ва фаровон яшайлик!” шиори остида ташкиллашти-
рилган вилоятимизнинг асосий байрам тантаналари Ол-
малиқ шаҳридаги ОКМК спорт мажмуасида бўлиб ўтди.

(Давоми 3-саҳифада)

Ўзбекистон Республикаси Президенти Шавкат Мирзиёев нутқ 
сўзлаб, бутун халқимизни мустақилликнинг 30 йиллик байрами 
билан табриклади.

– Барчамизга аёнки, эл-юртимиз асрлар давомида озод ва эр-
кин ҳаётни, адолатли жамиятни орзу қилиб яшади. Бу муқаддас 
мақсад йўлида жон олиб, жон бериб курашди, машаққатли си-
новларни мардона енгиб ўтди. Халқимиз қалбидаги ҳуррият сари 
эзгу интилишни ҳеч қандай босқин, зулм ва зўравонликлар йўқо-
та олмади. 1991 йил 31 август куни мамлакатимиз ҳаёти ва тақ-
дирида туб бурилиш ясаган, том маънодаги буюк тарихий воқеа 
юз берди. Неча юз йиллар давомида келажакка катта умид ва 
ишонч билан қараб, ҳамиша сабр-матонат билан яшаган халқи-
миз улуғ орзусига эришди – ўзининг давлат мустақиллигини қўлга 
киритди, – деди Шавкат Мирзиёев.

Давлатимиз раҳбари Ўзбекистон мустақиллигини эълон қи-
либ, тарихимизнинг энг мураккаб ва оғир даврларида мамлака-
тимизни бошқарган Биринчи Президентимиз Ислом Каримовни, 
унинг раҳбарлигида амалга оширилган улкан ишларни эсга олди.

Истиқлол йилларида юртимизда янги давлат ва жамият қу-
рилди. Замонавий давлатчилик асослари, қонун чиқарувчи, ижро 
этувчи ва суд ҳокимиятлари шаклланди. Қадимий тарихимиз, бой 
маданий меросимиз, миллий-диний қадриятларимиз, ўзлигимиз 
тикланди. Ватанимиз жаҳон ҳамжамиятидан муносиб ўрин эгал-
лади.

Инсон ҳуқуқлари ва қонуний манфаатларини, сўз ва виждон 
эркинлигини таъминлашга алоҳида эътибор берилмоқда. Инсон 
ҳуқуқлари бўйича Миллий стратегия қабул қилинди. Кўп йиллар-
дан буён жиддий муаммо бўлиб келган мажбурий ва болалар 
меҳнати тўлиқ тугатилди.

Ўзбекистон Республикаси тарихда илк бор Бирлашган Мил-
латлар Ташкилотининг Инсон ҳуқуқлари бўйича кенгаши аъзо-
лигига сайланди. Бу эса ушбу йўналишдаги ислоҳотларимиз 
халқаро ҳамжамият томонидан эътироф этилаётганининг яққол 
тасдиғидир.

Охирги беш йил кескин синовлар даври бўлди. Айниқса, 2020 
йили бошланган коронавирус пандемияси ва шу сабабли келиб 
чиққан иқтисодий инқироз глобал дунёнинг ажралмас қисми сифа-
тида Ўзбекистон учун ҳам жиддий муаммоларни юзага келтирди.

– Яратганнинг инояти, эл-юртимизнинг аҳиллиги ва фидоко-
рона меҳнати билан бу машаққатли синовларни мардона енгиб 
ўтмоқдамиз. Мамлакатимизда олиб борилаётган жадал ва кенг 
кўламли ислоҳотлар юртимизда янги даврни – янги Ўзбекистон 
даврини бошлаб берди, – дея таъкидлади Президент.

Бу асосий иқтисодий кўрсаткичларда ҳам намоён. Хусусан, 
2017-2020 йилларда мамлакатимизнинг иқтисодий ўсиш дара-
жаси 18,3 фоизни ташкил этиб, ялпи ички маҳсулот 60 миллиард 
долларга етди. Ташқи савдо айланмаси 2016 йилдаги 24 милли-
ард доллардан 2020 йилда 36 миллиард долларга кўпайди.

ОЗОД ВА ²УР ЎЗБЕКИСТОННИНГ 
БУЮК БАЙРАМИ

Мамлакатимиз мустақиллигининг ҳар бир йили 
қадрли, салмоқли. 30 йиллик эса бу тарихни ўзида 
қамраган янада шонли сана. Шу кунларда халқимиз 
мазкур айёмни зўр шоду хуррамлик билан нишон-
ламоқда.

Бу йилги байрам тантанаси шу санага бағиш лаб 
бунёд этилган “Янги Ўзбекистон” боғида ўтказилди.

30

ВАТАНИМИЗ МУСТАҚИЛЛИГИ – БИЗ УЧУН КУЧ-ҚУДРАТ ВА 
ИЛҲОМ МАНБАИ, ТАРАҚҚИЁТ ВА ФАРОВОНЛИК АСОСИ

ПРЕЗИДЕНТ ШАВКАТ МИРЗИЁЕВНИНГ ЎЗБЕКИСТОН РЕСПУБЛИКАСИ ДАВЛАТ МУСТАªИЛЛИГИНИНГ 
30 ЙИЛЛИК БАЙРАМИГА БА£ИШЛАНГАН ТАНТАНАЛИ МАРОСИМДАГИ НУТªИ

Ассалому алайкум, қадрли ватандошлар!
Муҳтарам меҳмонлар!
Хонимлар ва жаноблар!
Бугун юртимизда улуғ байрам, катта тантана. Кўп-

миллатли Ўзбекистон халқи жонажон Ватанимиз ис-
тиқлолининг шонли ўттиз йиллик тўйини зўр шоду хур-
рамлик билан нишонламоқда.

“Янги Ўзбекистон” деб ном олган мана шу муаз-
зам боғда биз бугун биринчи марта Мустақиллик бай-
рамини ўтказмоқдамиз.

Шу муносабат билан сиз, азизларни, сизларнинг 
тимсолингизда бутун халқимизни чин қалбимдан таб-
риклаб, ўзимнинг самимий ва энг эзгу тилакларимни 
билдираман.

Азиз дўстлар!
Барчамизга аёнки, эл-юртимиз асрлар давомида 

озод ва эркин ҳаётни, адолатли жамиятни орзу қилиб 
яшади. Бу муқаддас мақсад йўлида жон олиб, жон бе-
риб курашди, машаққатли синовларни мардона енгиб 
ўтди.

Халқимиз қалбидаги ҳуррият сари эзгу инти-
лишни ҳеч қандай босқин, зулм ва зўравонликлар 
йўқота олмади. Бунга кўҳна тарихимизнинг ўзи гу-
воҳ. 

1991 йил 31 август куни мамлакатимиз ҳаёти 
ва тақдирида туб бурилиш ясаган, том маънодаги 
буюк тарихий воқеа юз берди. Неча юз йиллар да-
вомида келажакка катта умид ва ишонч билан қа-
раб, ҳамиша сабр-матонат билан яшаган халқимиз 
улуғ орзусига эришди – ўзининг давлат мустақил-
лигини қўлга киритди.

Бугунги қутлуғ айёмда барчамиз, бутун халқимиз 
Ўзбекистон мустақиллигини эълон қилиб, тарихимиз-
нинг энг мураккаб ва оғир даврларида давлатимизни 
бошқарган Биринчи Президентимиз муҳтарам Ислом 
Абдуғаниевич Каримов номини, у кишининг бевосита 
раҳбарлигида, халқимизнинг матонати ва жасорати би-
лан амалга оширилган улкан ишларни эсга олишимиз 
табиийдир.

Истиқлол йилларида юртимизда янги давлат ва 
жамият қуриш йўлида муҳим ишлар бажарилди. Қисқа 
муддатда мамлакатимиз Конституцияси ишлаб чиқил-
ди. Замонавий давлатчилик асослари, қонун чиқарув-
чи, ижро этувчи ва суд ҳокимиятлари шаклланди.

Мамлакатимиз мустақиллиги ва суверенитетини, 
сарҳадларимиз дахлсизлигини, халқимизнинг тинч ва 
осойишта ҳаётини ишончли ҳимоя қилишга қодир бўл-
ган Қуролли Кучлар барпо этилди.

Миллий валютамиз – сўм жорий қилинди, олтин-ва-
люта захираларимиз шакллантирилди. Қадимий тари-
химиз, бой маданий меросимиз, миллий-диний қадри-
ятларимиз, ўзлигимиз тикланди.

Мухтасар айтганда, кўпни кўрган халқимиз ўзининг 
мустаҳкам иродаси ва матонати, беқиёс салоҳиятини 
намоён этиб, тарихан қисқа фурсат ичида улкан та-
раққиёт йўлини босиб ўтди.

Ватанимиз жаҳон ҳамжамиятидан муносиб ўрин 
эгаллади.

Мана шундай буюк тарихий жараёнларда фаол 
иштирок этиш насиб қилганидан кўпчилик ватандош-
ларим қатори мен ҳам бахтиёрман.

Ҳурматли тантана қатнашчилари!
Биз бугун халқчил ва демократик тамойилларга 

асос ланган янги Ўзбекистон давлатини, эркин фуқа-
ролик жамиятини барпо этмоқдамиз. Шу мақсадда ав-
вало бебаҳо бойлигимиз бўлган тинчлик ва барқарор-
ликни мустаҳкамлашга энг муҳим вазифа сифатида 
устувор аҳамият қаратмоқдамиз.

Бугун дунёда ва минтақамизда, чегараларимиз-
да кескинлик, турли таҳдид ва хатарлар кучайиб бо-
раётган бир шароитда бу масаланинг қандай беқиёс 
аҳамият га эга эканини ҳаммамиз яхши тушунамиз.

Давлат ва жамиятимизнинг сиёсий-ҳуқуқий пойде-
ворини мустаҳкамлаш, мамлакатни модернизация қи-
лиш, бу жараёнда парламент ва сиёсий партияларнинг 
ролини, жамоатчилик назоратини кучайтиришга қара-
тилган кенг кўламли демократик ислоҳотлар жадал 
амалга оширилмоқда. Демократиянинг асосий талаби 
бўлган инсон ҳуқуқлари ва қонуний манфаатларини, 
сўз ва виждон эркинлигини таъминлашга алоҳида эъ-
тибор берилмоқда.

Республикамизда Инсон ҳуқуқлари бўйича Миллий 
стратегия қабул қилинди. Кўп йиллардан буён жиддий 
муаммо бўлиб келган мажбурий ва болалар меҳнати 
тўлиқ тугатилди.

Бирлашган Миллатлар Ташкилотининг фуқаролик 
масаласи бўйича чақириғига жавобан 2020 йилнинг 
ўзида 50 мингдан ортиқ юртдошимизга Ўзбекистон 
фуқаролиги берилди.

Маълумки, мустақил ва кучли суд ҳокимияти инсон 
ҳуқуқлари, демократия ва қонунийликни қарор топти-
ришнинг асосий шартидир. Бу йўналишдаги устувор 
вазифаларга доир 40 дан ортиқ қонун, фармон ва қа-
рорлар қабул қилинди. Ҳозирги вақтда улар асосида 
жиддий амалий ишлар олиб борилмоқда.

Ана шундай хайрли ишларимизнинг мантиқий даво-
ми сифатида мен куни кеча Мустақиллик байрами му-
носабати билан яна бир муҳим фармонга имзо чекдим. 
Ушбу ҳужжатга мувофиқ, озодликдан маҳрум этиш жа-
зосини ўтаётган, қилмишига чин кўнгилдан пушаймон 
бўлиб, тузалиш йўлига қатъий ўтган 215 нафар шахс 
афв этилиб, ўз оиласи ва яқинлари бағрига қайтиш им-
конига эга бўлди.

Ўзбекистон Республикаси тарихда илк бор Бир-
лашган Миллатлар Ташкилотининг Инсон ҳуқуқлари 
бўйича кенгаши аъзолигига сайланди. Бу эса ушбу 
йўналишдаги ислоҳотларимиз халқаро ҳамжамият то-
монидан эътироф этилаётганининг яққол тасдиғидир. 

Муҳтарам юртдошлар!
Шуни алоҳида таъкидлаш зарурки, ўтган беш йил-

лик вақт барчамиз, бутун мамлакатимиз, халқимиз учун 
кескин синовлар даври бўлди. Айниқса, 2020 йили бош-
ланган коронавирус пандемияси ва шу сабабли келиб 
чиққан иқтисодий инқироз глобал дунёнинг ажралмас 
қисми сифатида Ўзбекистон учун ҳам жиддий муаммо-
ларни юзага келтирди.

Бирлашган Миллатлар Ташкилоти хулосасига кўра, 
пандемия Иккинчи жаҳон урушидан кейин дунё миқё-
сида юз берган энг улкан синовдир.

Ёдингизда бўлса, биз пандемия бошланган илк кун-
ларда бу қийинчиликлардан янада тобланиб, кучли ва 
қудратли бўлиб чиқишни ўз олдимизга мақсад қилиб 
қўйган эдик. Яратганнинг инояти, эл-юртимизнинг аҳил-
лиги ва фидокорона меҳнати билан бу машаққатли си-
новларни мардона енгиб ўтмоқдамиз.

Мамлакатимизда олиб борилаётган жадал ва кенг 
кўламли ислоҳотлар юртимизда янги даврни – янги Ўз-
бекистон даврини бошлаб берди.

Бугун юртимизда тарихан қисқа фурсатда бутунлай 
янгича сиёсий, ижтимоий-иқтисодий, илмий-маърифий 
ва маданий муҳит пайдо бўлди, деб айтишга барча 
асосларимиз бор.

Халқаро валюта жамғармаси ва нуфузли рейтинг 
агентликлари таҳлилларига кўра, ҳозирги қийин ва му-
раккаб шароитда Ўзбекистон жаҳоннинг саноқли мам-
лакатлари қаторида молиявий-иқтисодий барқарорлик-
ни таъминлаш, ишлаб чиқариш тармоқларини тиклаш 
ва иқтисодий фаолликни оширишга эришиб келмоқда.

Мана, яқинда Америка Қўшма Штатларининг 
“J.P.Morgan” инвестиция банки томонидан эълон қи-
линган “Ўзбекистон: юксалиш йўли” номли таҳлилий 
ҳисоботда ҳам айни шу фикрлар баён этилган.

Шу ўринда иқтисодиётимиздаги таркибий ислоҳот-
лар ва асосий макроиқтисодий кўрсаткичлар ҳақида 
айрим маълумотларни келтириб ўтишни зарур, деб 
биламан.

2017-2020 йилларда мамлакатимизнинг иқтисодий 
ўсиш даражаси 18,3 фоизни ташкил этиб, ялпи ички 
маҳсулот 60 миллиард долларга етди. Бу ҳақда гапир-
ганда, ташқи савдо айланмаси 2016 йилдаги 24 мил-
лиард доллардан 2020 йилда 36 миллиард долларга 
кўпайганини таъкидлаш лозим. Саноат маҳсулотлари 
ишлаб чиқариш 369 триллион сўмни ташкил қилиб, 
2016 йилга нисбатан 23,4 фоизга ўсди. Натижада са-
ноат маҳсулотларининг ялпи ички маҳсулотдаги улуши 
19,5 фоиздан 27,4 фоизга кўтарилди.

Иқтисодий соҳани, жумладан, божхона тартибла-
рини либераллаштириш туфайли 2020 йилда экспорт 
ҳажми 15,1 миллиард долларни ташкил қилиб, 2016 
йилга нисбатан 25 фоизга ўсди.

Ислоҳотларимиз самарасининг турли халқаро рей-
тингларда тан олиниши мамлакатимиз учун халқаро 
молия бозорларига чиқиш имкониятини яратди. Жум-
ладан, жорий йилда 635 миллион долларлик ва 2,5 
триллион сўмлик давлат еврооблигациялари, Ипотека 
банкининг 785 миллиард сўмлик ва “Ўзавтомоторс” ак-
циядорлик жамиятининг 300 миллион долларлик корпо-
ратив облигациялари чет эл инвесторларига сотилди.

Сармоядорларнинг мамлакатимиз иқтисодиётига 
бўлган ишончини кескин оширишга муваффақ бўлдик. 
Инвестицияларнинг умумий ҳажми қисқа муддатда 2,1 
мартага, шу жумладан, хорижий инвестициялар ҳажми 
3 баробарга яқин ўсгани ҳам бунинг исботидир.

Қутлуғ  тўй  таронаси –
ИСТИ£ЛОЛ

ШУКРОНАСИ
3

МУСТАªИЛЛИГИМИЗ АБАДИЙ БЎЛСИН!

Ўтган уч йил мобайнида солиқ соҳасида янги тизим 
жорий этилди. Солиқлар сони сезиларли даражада камай-
тирилди, айланма маблағдан олинадиган солиқлар бекор 
қилинди. Қўшилган қиймат солиғи ставкаси 20 фоиздан 15 
фоизгача пасайтирилиб, ушбу солиқ занжирининг яхлит 
тизими яратилди.

2017-2020 йилларда банкларимиз капиталини 5,7 ба-
робар ёки 5 миллиард долларгача оширишга эришдик.

Электроэнергетика, нефть-газ, коммунал соҳалар-
да амалга оширилган таркибий ўзгаришлар натижасида 
давлат бошқаруви ва хўжалик функциялари бир-биридан 
ажратилди, рақобат муҳитини яратиш учун муҳим қадам-
лар ташланди.

Айни пайтда янги-янги инфратузилма тармоқлари бар-
по этилди. Минглаб километр узунликдаги янги йўллар, 
электр ва газ тармоқлари қурилди ва таъмирланди.

Жамоат транспорти изчил ривожланмоқда. Жумладан, 
Тошкент шаҳрида 2 та янги метро станцияси ҳамда қарийб 
12 километрлик ер усти метро линияси фойдаланишга топ-
ширилди.

“Сергели” йўналиши бўйича 6,2 километрлик қурилиш 
ишлари якунланди.

Айни пайтда Ўзбекистонда кўплаб йирик инвестиция-
вий лойиҳалар амалга оширилаётганини алоҳида таъкид-
лаш жоиз. Шулар қаторида яқинда Олмалиқ кон-металлур-
гия комбинатининг қиймати 2 миллиард АҚШ долларига 
тенг бўлган 3-мис бойитиш фабрикаси қурилишига тамал 
тоши қўйилганидан барчангиз хабардорсиз.

Куни кеча Навоий вилоятининг Кармана туманида 110 
миллион доллар инвестиция ҳисобидан ишга туширилган 
қуёш электр станцияси Ўзбекистон энергетика тизимида 
биринчи улкан қадам бўлди.

Айни пайтда “Навоийазот” акциядорлик жамиятида ик-
кита янги завод – азот кислотаси ҳамда аммиак ва карба-
мид ишлаб чиқариш корхоналари ишга туширилди. Уму-
мий қиймати 1,5 миллиард доллар бўлган ушбу лойиҳалар 
эвазига “Навоийазот”да маҳсулот ишлаб чиқариш ҳажми 3 
баробарга ошади.

Бундай муҳим воқеалар миллий саноатимиз тарихида 
янги давр бошланаётганидан далолат беради.

Юртимизда кичик ва хусусий бизнес субъектлари икки 
баробар кўпайиб, соҳада 1 миллион 400 мингта янги иш 
ўрни яратилди. Бу корхоналарнинг ярмидан кўпроғи кейин-
ги уч йилда ташкил этилгани алоҳида аҳамиятга эга.

Тадбиркорлик фаолиятини эркинлаштириш мақсади-
да 16 та қонун, 100 дан зиёд қарор қабул қилинди. Ўтган 
бир йил давомида лицензия ва рухсатномаларни расмий-
лаштириш тартиби соддалаштирилди ҳамда уларни бе-
риш муддатлари қисқартирилди. Тадбиркорлар ҳуқуқла-
рини ҳимоя қилиш мақсадида барча текширувлар учун 
мораторий эълон қилинди.

Шунингдек, ўзини ўзи иш билан банд қилган аҳоли учун 
қулай шароит яратиш натижасида бир йилда 500 минг на-
фар фуқаро рўйхатдан ўтиб, фаолиятини қонуний асосда 
йўлга қўйди.

Тадбиркорлик соҳасидаги мана шундай ёндашув нати-
жасида Жаҳон банкининг “Бизнесни юритиш” халқаро рей-
тингида Ўзбекистон беш йил ичида 141-ўриндан 69-ўрин-
га кўтарилди. Албатта, бу жиддий кўрсаткич, аммо у ҳали 
бизни қониқтирмайди. Шунинг учун биз ушбу йўналишдаги 
ишларимизни изчил давом эттирамиз.

Хабарингиз бор, яқинда тадбиркорлар билан янги фор-
матдаги учрашув ўтказдик. Унда мамлакатимиз бўйи ча 10 
мингдан зиёд ишбилармонлар қатнашди. Очиқ мулоқот-
га тайёргарлик доирасида 15 мингдан ортиқ таклиф ва 
ташаб буслар атрофлича ўрганилиб, тадбиркорлар кўтар-
ган масалалар бўйича амалий чоралар белгиланди.

Биз миллий иқтисодиётимизда ҳақиқий бозор муноса-
батларини жорий этиш, шу асосда мамлакатимизни та-
раққий эттириш учун тадбиркорларга бундан буён ҳам бар-
ча шароитларни яратиб берамиз. Нега деганда, тадбиркор 
– иқтисодиётнинг, ислоҳотларимизнинг асосий таянчи ва 
локомотивидир.

Мана шу ҳақиқатни ҳеч ким унутмаслиги керак.
Бугунги кунда замонавий иқтисодиётнинг энг истиқбол-

ли соҳаси бўлган ахборот-коммуникация технологияла-
ри мамлакатимизда кенг жорий этилмоқда. Шу мақсадда 
ўнлаб IT-парклар, кичик саноат зоналари, соҳа учун му-
тахассислар тайёрлайдиган ўқув масканлари, иқтидорли 
компьютер дастурчилари учун махсус лойиҳалар ташкил 
этилмоқда.

Аҳолимизнинг катта қисми яшайдиган қишлоқ жойлари-
ни ривожлантириш ва обод қилиш, аграр соҳанинг самара-
дорлиги ва рақобатдошлигини ошириш, тармоқда янги иш 
ўринлари яратиш масаласи доимий эътиборимиз маркази-
да бўлиб келмоқда.

Биз қишлоқ хўжалигида нархлар шаклланишига давлат 
аралашувини бекор қилдик, пахта ва ғалла етиштиришда 
давлат буюртмаси тугатилди. 122 та пахта-тўқимачилик 
кластери фаолияти йўлга қўйилиб, юқори ҳосил олишга 
эришилди. Қишлоқ хўжалигини молиялаш тизими қайта 
кўриб чиқилмоқда.

Биз ҳудудларни тармоқлар билан бирга комплекс ри-
вожлантириш бўйича янги тизимни жорий этдик. Бунинг 
натижасида ҳудудларнинг молиявий имкониятлари кенгай-
иб, 2021 йилнинг ўзида маҳаллий дастурлар учун қўшимча 
3 триллион сўм маблағ шакллантириш имконияти пайдо 
бўлди.

Бугун ишонч билан айта оламизки, Ўзбекистон учун 
глобал инқирознинг оғир дамлари ортда қолмоқда.

Иқтисодиёт тармоқларининг ривожланиш суръатини 
аҳолининг реал ялпи даромади 2016 йилга нисбатан 28 
фоизга ўсганида ҳам кўриш мумкин.

Ҳозирги кунда номинал ҳисобланган ўртача ойлик иш 
ҳақи 2,7 миллион сўмни ташкил қилиб, 2016 йилга нисба-
тан 2,1 баробарга оширилди.

Мана, яқинда қабул қилинган Фармонга биноан, мамла-
катимизда 1 сентябрдан иш ҳақи, пенсиялар, стипендия ва 
нафақалар миқдорини яна оширдик.

Биз бундан буён ҳам аҳолимизнинг даромади ва тур-
муш даражасини мунтазам яхшилаб боришга жиддий аҳа-
мият қаратамиз.

Юртимизда ижтимоий муаммоларни ҳал этишнинг ўзи-
га хос янги тизими яратилганидан барчангиз яхши хабар-
дорсиз. “Темир дафтар”, “аёллар дафтари”, “ёшлар дафта-
ри”, “меҳр дафтари”, “маҳаллабай” ишлаш усуллари айнан 
шу мақсадда жорий этилмоқда.

Ислоҳотлар доирасида қабул қилинган йирик дастур-
лар жамиятимизда ижтимоий муҳитни яхшилаш ва аҳо-
ли фаровонлигини оширишга хизмат қилмоқда. Биргина 
“Обод қишлоқ” ва “Обод маҳалла” дастурларини оладиган 
бўлсак, жорий йилнинг ўзида жами 8 мингга яқин қишлоқ 
ва маҳаллада умумий қиймати 20 триллион сўмлик қури-

лиш, таъмирлаш ва ободонлаштириш ишлари олиб бори-
лаётгани, ўйлайманки, кўп нарсадан далолат беради.

Бу ишларнинг барчаси “Янги Ўзбекистонда эркин ва 
фаровон яшайлик” деган эзгу даъват асосида амалга 
оширилмоқда.

Аҳолини уй-жой билан таъминлаш масаласи ҳам биз 
учун устувор вазифа бўлиб келмоқда. 2017-2020 йиллар 
давомида 140 мингдан зиёд арзон ва сифатли уй-жойлар 
бунёд этилди. Ушбу кўрсаткич 2016 йилга нисбатан қарийб 
11 баробар ошди. Республикамизда ипотека тизими изчил 
ривожланмоқда.

Шуни таъкидлаш зарурки, юртимизда илгари ҳеч қачон 
бундай катта кўламдаги қурилиш ишлари амалга оширил-
маган.

Оғир турмуш шароитида яшаётган оилаларнинг уй-жой 
бўйича бошланғич бадаллари давлат бюджети ҳисобидан 
тўлаб берилмоқда. Бу йўналишдаги ишларимиз давом эт-
тирилади, шу йилнинг ўзида яна 50 мингга яқин оила уй-
жой билан таъминланади.

Қадрли дўстлар!
Давлат ва жамият тараққиёти, халқ фаровонлигини 

таъминлашда соғлиқни сақлаш, илм-фан, таълим-тарбия, 
маданият ва санъат, спорт соҳалари ҳал қилувчи ўрин ту-
тишини ҳаммамиз яхши тушунамиз.

Бугунги кунда юртимизда тиббиёт соҳаси, унинг фа-
олият мазмуни тубдан ўзгармоқда, десак, янглишмаган 
бўламиз. Аввало, бирламчи тиббий-санитария ёрдами 
кўрсатишнинг сифати ва самарадорлиги, соғлом турмуш 
тарзи янги босқичга кўтарилди. Кўп тармоқли поликлиника 
ва касалхоналарнинг моддий-техник базаси, кадрлар са-
лоҳияти мустаҳкамланмоқда.

Тез тиббий ёрдам тизими замон талаблари асосида 
қайта ташкил этилиб, молиявий таъминоти кучайтирилди.

2016 йилда мавжуд бўлган 800 та “Тез ёрдам” шохобча-
сининг сони бугунга келиб 1 минг 666 тага етказилди. Тез 
тиббий ёрдам бригадалари сони эса 1 минг 648 тадан 2 
минг 685 тага кўпайтирилди.

Маълумки, илгари кўплаб юртдошларимиз мураккаб 
тиббий операцияларни ўтказиш учун чет элларга бо-
ришга мажбур эди. Кейинги йилларда тиббиёт соҳасини 
ривожлантиришга оид ислоҳотлар натижасида бундай 
амалиётлар энди ўзимизда ҳам муваффақиятли амалга 
оширилмоқда.

Республикамиз аҳолисига ихтисослашган тиббий ёр-
дам кўрсатаётган марказлар сони 2016 йилда 10 тани, 
уларнинг ҳудудий филиаллари эса атиги 2 тани ташкил 
этарди. Бугунги кунда бундай марказларнинг сони 20 тага 
етказилди, жойларда эса 124 та филиал фаолияти йўлга 
қўйилди. Бу ишни давом эттириб, жорий йилда яна қўшим-
ча 48 та ҳудудий филиал ташкил этилади.

Ҳаммангиз кўриб турибсиз, соғлиқни сақлаш соҳаси-
даги ислоҳотларни ўз вақтида бошлаб, тўғри йўл танлага-
нимиз учун кутилмаган пандемия қаршисида саросимага 
тушиб қолмадик. Халқимизнинг соғлиғи ва ҳаётини асраш 
мақсадида зудлик билан барча тадбирларни ишлаб чиқ-
дик. Жумладан, коронавирусга қарши курашиш учун мах-
сус тиббий марказлар ташкил этилди. Дори-дармон ва ҳи-
моя воситаларининг захираси шакллантирилди.

Ҳудудларда ишга туширилган 60 та кислород станция-
си тегишли шифохоналарни кислород билан узлуксиз 
таъминлашга хизмат қилмоқда. Мамлакатимизда вакцина 
ишлаб чиқариш бўйича амалий ишлар бошланди.

2021 йил учун давлат бюджетида 3 триллион сўм захи-
ра шакллантирилиб, аҳоли соғлиғини сақлаш ва коронави-
русга қарши эмлаш чораларини кўряпмиз.

Халқимизни тезкор ва самарадор, сифатли тиббий ёр-
дам билан таъминлашга қаратилган ислоҳотлар изчил да-
вом эттирилади.

Азиз ватандошлар!
Атоқли маърифатпарвар бобомиз Абдулла Авлоний-

нинг: “Тарбия биз учун ё ҳаёт – ё мамот, ё нажот – ё 
ҳалокат, ё саодат – ё фалокат масаласидир”, деган 
ҳикматли сўзларини мен қайта-қайта такрорлашдан чарча-
майман.

Кейинги йилларда масалага мана шундай ёндашув биз-
нинг ушбу соҳадаги фаолиятимиз мезонига айланди. Чин-
дан ҳам, агар биз таълимни ўзгартирсак, таълим инсонни 
ўзгартиради. Инсон ўзгарса – бутун жамиятимиз ўзгаради.

Шу боис биз узлуксиз таълимни такомиллаштириш, 
фарзандларимизни ҳар томонлама баркамол инсонлар 
этиб тарбиялаш, юқори малакали педагог кадрлар тайёр-
лашни тубдан яхшилашга алоҳида аҳамият қаратмоқда-
миз.

Таълим-тарбиянинг бошланғич бўғини бўлган мактаб-
гача таълим тизимидаги ўзгаришлардан ҳаммангиз яхши 
хабардорсиз. Соҳада ягона давлат сиёсатини юритиш мақ-
садида Мактабгача таълим вазирлигини ташкил этдик.

2017 йили юртимизда 5 минг 211 та боғча фаолият 
юритган бўлса, жорий йилда бу рақам – тасаввур қилинг 
– 19 минг 316 тага етди. Давлат-хусусий шериклик меха-
низмлари ҳамда оилавий боғчаларнинг жорий этилиши, 
бир қатор имтиёзлар берилиши туфайли 13 мингдан зиёд 
нодавлат мактабгача таълим ташкилотлари фаолияти 
йўлга қўйилди. Ушбу ислоҳотлар натижасида биз мактаб-
гача таълимга қамров даражасини 62 фоизга, 6 ёшдаги бо-
лалар ўртасида эса 77 фоизга етказишга эришдик.

Янги турдаги таълим масканлари, хусусан, Президент 
мактаблари, ижод мактаблари, ихтисослашган мактаб лар 
фаолияти йўлга қўйилмоқда. Биргина 2020 йилни олади-
ган бўлсак, юртимизда математика фани бўйича 56 та, 
кимё-биология фани бўйича 28 та, информатика ва ахбо-
рот-коммуникация технологиялари бўйича 14 та ана шун-
дай мактаблар ташкил этилди.

Таълим соҳасида янгича ёндашувлар фаол жорий 
этилмоқда. Ўзингиз айтинг, бундан тўрт-беш йил олдин 
республикамизда хусусий мактаб ёки боғча бўлишини та-
саввур қилиш мумкинмиди?

Биз бу соҳада жаҳон тажрибасини ўрганиб, янги тар-
тиб-қоидаларни, замонавий таълим усулларини жорий эт-
моқдамиз. Жумладан, хусусий мактаб очиш учун лицензия 
олиш тартиби соддалаштирилди. Нодавлат таълим мас-
канлари давлат томонидан кенг қўллаб-қувватланаётгани 
туфайли ҳозирги вақтда уларнинг сони 195 тага етди.

Буларнинг барчаси ўз ижобий натижасини бермоқда. 
Буни 2017-2020 йилларда ўқувчиларимиз нуфузли халқа-
ро фан олимпиадаларида 30 та медални қўлга киритгани 
мисолида ҳам яққол кўриш мумкин.

Ёшларни талаб юқори бўлган замонавий касб-ҳунар-
ларга ўргатиш учун ўтган ўқув йилида 339 та касб-ҳунар 
мактаби, 194 та коллеж ва 195 та техникум фаолияти йўлга 
қўйилди.

Бугунги кунда ислоҳотларимиз талаби, ҳаётнинг ўзи 
олий таълим соҳасини жадал ривожлантиришни тақозо эт-
моқда. Шу боис юртимизда сўнгги 5 йилда 64 та янги олий 

таълим муассасаси ташкил этилиб, уларнинг сони 141 тага 
етказилди. Қабул квотаси 3 баробар оширилди. 

Эндиликда битирувчи ёшларни олий таълим билан 
қамраб олиш даражаси 2016 йилги 9 фоиздан – шунга эъ-
тибор беринг – 28 фоизга етказилди. Яқин келгусида ушбу 
кўрсаткични 50-60 фоизга етказиш мўлжалланмоқда.

Ижтимоий ҳимояга муҳтож аҳолини, авваламбор, 
ёшларни қўллаб-қувватлаш доимий эътиборимиз марка-
зида турибди. Шу мақсадда жорий йилда ногиронлиги бўл-
ган ёшлар учун – 3 минг 155 та, “Меҳрибонлик” уйлари ва 
Болалар шаҳарчалари битирувчилари учун – 1 минг 580 
та, кам таъминланган оилаларга мансуб хотин-қизлар учун 
– 2 мингта қўшимча қабул квоталари давлат гранти сифа-
тида ажратилди.

Бугунги кунда янгича ва мустақил фикрлайдиган, масъ-
улиятли, ташаббускор, ватанпарвар ёшларимиз жаҳон 
майдонларида турли соҳа ва йўналишларда юксак марра-
ларни эгалламоқда.

Мана, яқинда Японияда бўлиб ўтган ХХХII ёзги Олим-
пия ўйинларида моҳир спортчиларимиз ғолиб ва соврин-
дор бўлиб, барчамизни қувонтирдилар.

Айни кунларда Токиода ёзги Паралимпия ўйинлари 
қизғин давом этмоқда. Унда иштирок этаётган Ўзбекис тон 
жамоаси аъзолари бугунги кунга қадар 5 та олтин, 4 та ку-
муш, 6 та бронза медалларини қўлга киритиб, ўзларининг 
тенгсиз матонатини намоён этмоқдалар.

Юртимиз шарафини муносиб ҳимоя қилаётган мана шу 
жасоратли ўғил-қизларимизга янги муваффақиятлар ёр 
бўлишини тилаймиз.

Ҳурматли дўстлар!
Бугун мустақиллигимизнинг биринчи йилида туғилган 

болалар ўттиз ёшга – айни камолот ёшига етди. Мен мана 
шу навқирон ёшларимизга, азиз ўғил-қизларимга мурожа-
ат қилиб айтмоқчиман.

Сиз истиқлол фарзандлари, озод ва эркин, ҳур фикр-
ли инсонлар сифатида ҳаётга дадил кириб келаётганингиз 
биз учун энг катта бахт, катта давлатдир.

Мен ишонаман, сизлар замонавий билим ва тараққиёт 
чўққиларини пухта эгаллаб, биз бошлаган ишларни муно-
сиб давом эттирасиз.

Юксак ғайрат-шижоатингиз ва фидокорона меҳнатин-
гиз билан юртимизда Янги Ўзбекистонни – Учинчи Ренес-
сансни бунёд этишга албатта қодир бўласиз.

Ҳеч қачон бўш келманг, азиз фарзандларим! Сизларга 
ҳамиша бахт ва омад ёр бўлсин!

Муҳтарам ватандошлар!
Ҳаммангиз гувоҳи бўлиб турибсиз, сўнгги йилларда биз 

“Халқ ва армия – бир тану бир жон” деган эзгу тамойил 
асосида Қуролли Кучларимизни янада такомиллаштириш, 
давлатимизнинг мудофаа салоҳиятини ошириш бўйича 
муҳим ислоҳотларни амалга оширдик. Миллий гвардия, 
Давлат мудофаа саноати қўмитаси тузилди.

Соҳада замонавий кадрларни тайёрлаш, ҳарбий хиз-
матчиларни уй-жой билан таъминлаш, уларнинг оила аъ-
золарини, ҳарбий пенсионерларни қўллаб-қувватлашга 
доимий эътибор қаратилмоқда.

Бугунги кунда миллий армиямизнинг тезкор ва ихчам, 
ҳар қандай таҳдидларга муносиб зарба беришга қодир 
жанговар кучга айланиб бораётгани бизнинг энг катта 
ютуғимиздир.

Албатта, армия фақат қурол ва аслаҳа билангина кучли 
ҳисобланмайди. Армия аввало она Ватан учун жонини ҳам 
аямайдиган ҳарбийлар – аскар ва сержантлар, офицер ва 
генераллар билан қудратлидир.

Бугун Қуролли Кучларимиз сафида Ватан ҳимоячиси 
бўлишни ўз ҳаётининг маъно-мазмуни деб билган ҳақиқий 
баҳодир, марди майдон фарзандларимиз хизмат қил-
моқда. Улар Амир Темур, Жалолиддин Мангуберди, Бобур 
Мирзо каби буюк боболаримизнинг жанговар маҳоратини 
шараф билан давом эттирмоқда.

Ҳар қандай шароитда ҳам ўз бурчини виждонан бажа-
ришга қасамёд қилган мард ва жасур посбонларимизнинг 
фидокорона хизматлари ва жасоратини барчамиз яхши 
биламиз ва юксак қадрлаймиз.

Ўз ҳаётини Ватан ҳимоясидек муқаддас ва масъулият-
ли ишга бағишлаган ва буни ҳар куни, ҳар дақиқада амал-
да исботлаётган она юрт қалқонлари бизнинг фахримиз ва 
ғуруримиздир.

Мамлакатимизда тинчлик ва барқарорликни мус-
таҳкамлаш мақсадида давлат, жамият ва шахс хавфсизли-
гини таъминлаш тизими тубдан ислоҳ қилинмоқда. Бунинг 
учун энг қуйи тизим – профилактика инспекторлари тизи-
ми замонавий тузилма сифатида шакллантирилди. Улар 
эндиликда маҳалла идоралари билан яқин ҳамкорликда 
фаолият олиб бормоқда.

Бугунги кунда 2017 йилга нисбатан жиноятлар сони 12 
мингга камайгани, жорий йилнинг олти ойи якунига кўра 
эса, мавжуд 9 минг 251 та маҳалладан қарийб 50 фоизида 
биронта ҳам жиноятга йўл қўйилмаганини алоҳида таъкид-
лаш лозим. Бу албатта ислоҳотларимизнинг ижобий сама-
расидан далолат беради ва бу ишларимизни изчил давом 
эттиришни тақозо этади.

Қадрли тантана иштирокчилари!
Мамлакатимиз янгиланиш даврига қадам қўйган бирин-

чи кунлардан бошлаб биз очиқ, прагматик ва амалий ташқи 
сиёсат юритиб келаётганимиз сизларга яхши маълум.

Ўтган қисқа даврда Ватанимизнинг минтақа ва жаҳон 
миқёсидаги сиёсий ўрни ва нуфузи кескин ошди. Дунёда 
Ўзбекистонга нисбатан ишонч руҳи ва ҳамкорликка инти-
лиш тамойиллари кучайди.

Аввало, минтақамиздаги давлатлар билан дўстлик ва 
яхши қўшничилик муносабатлари йўлга қўйилди. Чегара-
лар очилди, одамлар қавму қариндошлари билан алоқала-
рини тиклаб, бир мамлакатдан иккинчи давлатга эмин-эр-
кин бориб кела бошлади.

Жаҳон сиёсатшунослигида “Марказий Осиё руҳи” деган 
ибора пайдо бўлди. Халқаро майдонда минтақа номидан 
янги ташаббуслар илгари сурила бошланди.

Марказий Осиё давлатлари раҳбарларининг мунтазам 
учрашувларини ўтказиш яхши анъанага айланди. Яқинда 
Туркманистонда бўлиб ўтган навбатдаги маслаҳат кенга-
шида ҳамкорликнинг янги, истиқболли йўналишлари бел-
гилаб олинди.

Сўнгги кунларда ён қўшнимиз Афғонистонда юз бера-
ётган воқеаларни ҳаммамиз ташвиш билан кузатиб туриб-
миз. Биз бу мамлакатда тезроқ тинчлик ва барқарорлик 
ўрнатилиши тарафдоримиз.

Афғонистон Марказий ва Жанубий Осиё минтақалари 
ўртасида ўзаро боғлиқликни мустаҳкамлашда кўприк вази-
фасини бажара олишига ишонамиз.

Афғонистон билан алоқаларимизда дўстлик ва яхши 
қўшничилик муносабатларини қўллаб-қувватлаш ҳамда 
ички ишларга аралашмаслик тамойилларига содиқ қола-
миз.

Ушбу мамлакатда ҳокимият транзити халқаро ҳуқуқнинг 
умумэътироф этилган меъёрларини инобатга олган ҳолда, 
миллий келишув асосида тинч йўл билан амалга оширили-
ши ўта муҳим, деб ҳисоблаймиз.

Ўтган даврда Россия, Хитой, Жанубий Корея, Япония, 
Туркия, Бирлашган Араб Амирликлари ва бошқа мамла-
катлар билан самарали битим ва келишувларга эришдик. 
Америка Қўшма Штатлари ва Ғарб давлатлари билан праг-
матик ҳамкорлик сари янги қадамлар ташланди.

Бирлашган Миллатлар Ташкилоти, Ислом ҳамкор-
лик ташкилоти, Шанхай ҳамкорлик ташкилоти, Мустақил 
Давлатлар Ҳамдўстлиги каби халқаро тузилмалар билан 
алоқалар сифат жиҳатидан янги босқичда давом эттирил-
моқда. 2019 йилда Туркий тилли давлатлар ҳамкорлик кен-
гашига тўла ҳуқуқли аъзо бўлдик. Бу мамлакатимиз учун 
халқаро майдонда янги иқтисодий, сиёсий ва маданий им-
кониятлар очиб берди.

Ўзбекистон Евроосиё иқтисодий иттифоқи билан куза-
тувчи давлат мақомида қисқа даврда самарали алоқалар-
ни йўлга қўйишга эришди. 2020 йилда мамлакатимиз илк 
бор Мустақил Давлатлар Ҳамдўстлигида раислик қилди. 
Бу давр пандемия шароитида ўтганига қарамасдан, Ўзбе-
кистоннинг бу борадаги фаолияти муваффақиятли ташкил 
этилди ва юқори баҳоланди.

Бу йил Шанхай ҳамкорлик ташкилоти раислигини қабул 
қилиб оламиз ва унинг келгуси йили ўтадиган Саммитига 
пухта тайёргарлик кўраяпмиз.

Иқтисодий дипломатия воситаларидан самарали фой-
даланиш республика экспорти ва инвестициялар оқимига 
ижобий таъсир кўрсатмоқда.

Чет эллардаги ватандошларимизни қўллаб-қувватлаш-
га, улар билан самарали ҳамкорлик қилишга катта эътибор 
берилмоқда. Улар республикамиздаги ижтимоий-иқтисо-
дий жараёнларга жалб қилинмоқда. Яқинда ана шундай 
муҳим вазифалар билан бевосита шуғулланадиган “Ватан-
дошлар” жамоат фондини ташкил этганимиздан барчангиз 
хабардорсиз.

Айни пайтда узоқ-яқиндаги барча тараққийпарвар мам-
лакатлар билан ўзаро дўстлик ва ҳамкорлик муносабатла-
рини мустаҳкамлаш бизнинг устувор мақсадимиз бўлиб 
қолади.

Бугунги қувончли кунда биз билан даврамизда ўтирган 
хорижий давлатларнинг муҳтарам элчиларига, халқаро 
ташкилотлар вакилларига, чет эллик шерикларимизга, Ўз-
бекистоннинг барча дўстларига тинчлик ва равнақ тилай-
миз. Хусусан, тантанамизда иштирок этаётган Франция 
Сенатининг ҳурматли вакилларига чуқур эҳтиромимизни 
билдирамиз.

Ҳурматли юртдошлар!
Ҳаммангизга яхши маълумки, шу йил 24 октябрь куни 

мамлакатимизда Ўзбекистон Республикаси Президенти 
сайлови бўлиб ўтади.

Сўнгги беш йил мобайнида мамлакатимиз миллий сай-
лов қонунчилигида жиддий ўзгаришлар юз берди. Нуфузли 
халқаро экспертлар таъкидлаганидек, янги Ўзбекистонда 
сайлов қонунчилигини изчил такомиллаштириш ҳамда 
сайловларни ўтказиш амалиёти сифат жиҳатидан янги 
поғонага кўтарилди.

Бу галги Президент сайловлари илк бор 2019 йилнинг 
25 июнида қабул қилинган Сайлов кодекси асосида бўлиб 
ўтади.

Бу сайлов барчамиз учун Ўзбекистоннинг келгуси та-
раққиёти қандай йўлдан боради, фарзандларимиз, оила-
миз, мамлакатимиз келажагини қандай барпо этамиз, де-
ган ҳал қилувчи саволларга жавоб берадиган ғоят муҳим 
сиёсий тадбирдир. Шунинг учун ушбу сиёсий жараёнга 
кўпмиллатли халқимиз ҳам, жаҳон ҳамжамияти ҳам катта 
қизиқиш ва эътибор билан қарамоқда.

Сайловда дунёнинг 50 га яқин мамлакати ҳамда ўнлаб 
халқаро ташкилотлардан кузатувчилар иштирок этиши ку-
тилмоқда.

Шу маънода, бўлғуси сайловлар юксак демократик ме-
зонлар асосида ўтади ҳамда янги Ўзбекистон халқининг 
ўсиб бораётган сиёсий тафаккурини, ижтимоий фаоллиги 
ва маданий савиясини яққол намоён этади, деб ишонаман.

Азиз ва муҳтарам ватандошларим!
Биз кейинги йилларда белимизни маҳкам боғлаб, мил-

лий манфаатларимизни таъминлаш, халқимизни рози қи-
лиш йўлида сидқидилдан меҳнат қилиб, ғоят муҳим нати-
жаларни қўлга киритмоқдамиз.

Энг асосий натижа – бошлаган ислоҳотларимиз ортга 
қайтмайдиган муқаррар тус олганида, бугунги жамияти-
мизнинг маънавий уйғонишида намоён бўлмоқда.

Маънавий уйғоқ жамиятни, ўз олдига улкан вазифалар 
қўйиб, келажак сари ишонч билан бораётган халқни ҳеч 
ким ўз йўлидан тўхтата олмайди. Бундай халқни Яратгани-
миз ҳам қўллаб-қувватлайди, доимо йўлини очиб беради.

Бугун миллион-миллион ватандошларимизнинг онгу 
тафаккури ўзгариб, улар ислоҳотлар жараёнига ўзини бе-
восита дахлдор деб билмоқда, бу ўзгаришларнинг фаол 
иштирокчисига айланмоқда.

Бугун биз ягона халқ, ягона миллат бўлиб, кўзлаган 
юксак мақсадларимиз сари дадил бормоқдамиз. Ву-
жудимизда, қонимизда аждодларимиздан мерос буюк 
қудрат жўш ураётган экан, биз эзгу орзу ва мақсадимиз 
бўлмиш янги Ўзбекистонни албатта бунёд этамиз. Ўз-
бекистон ҳар томонлама обод ва фаровон, эркин де-
мократик мамлакатга айланади.

Мен сиз, азизларни, миллати, тили ва динидан қатъи 
назар, барча юртдошларимизни ана шундай улуғ ва ша-
рафли сафда – янги Ўзбекистон бунёдкорлари сафида 
кўриб турганимдан бахтиёрман. 

Орадан ҳали қанча йиллар, асрлар ўтади. Юртимиз-
да янги-янги авлодлар дунёга келади. Миллий давлат-
чилигимизни тиклаб, бизга тараққиёт ва фаровонликка 
эришиш йўлида мана шундай беқиёс имкониятларни 
яратиб берган истиқлолимиз жонажон Ватанимизнинг 
шонли тарихида ҳамиша энг ёрқин, ўчмас саҳифа бў-
либ қолади.

Фурсатдан фойдаланиб, сиз қадрдонларимни, мўъта-
бар нуронийларимиз, меҳрибон опа-сингилларимиз, азму 
шижоатли ёшларимизни, бутун халқимизни Мус тақиллик 
байрами билан яна бир бор чин қалбимдан самимий таб-
риклайман.

Мана шу муборак айёмда барча ютуқларимизнинг 
бунёдкори бўлган меҳнаткаш, мард ва саховатли, 
бағрикенг ва олижаноб халқимизга фарзандлик меҳри 
билан таъзим қиламан.

Барчамизни оқ ювиб, оқ тараб вояга етказган она халқи-
миз доимо омон бўлсин!

Юртимизда яшаётган ҳар бир оила, ҳар бир инсон эзгу 
мақсадларига етсин!

Мустақиллигимиз абадий бўлсин!
Эътиборингиз учун раҳмат.

ПРЕЗИДЕНТ ШАВКАТ МИРЗИЁЕВНИНГ ЎЗБЕКИСТОН РЕСПУБЛИКАСИ ДАВЛАТ МУСТАªИЛЛИГИНИНГ 
30 ЙИЛЛИК БАЙРАМИГА БА£ИШЛАНГАН ТАНТАНАЛИ МАРОСИМДАГИ НУТªИ

Очилиш маросимида туман 
ҳокимининг маҳалла ва оила-
ни қўллаб-қувватлаш ишлари 
бўйича ўринбосари Обид Са-
лимов иштирок этиб, барчани 
энг улуғ, энг азиз байрамимиз 
билан табриклади. 

Замонавий усулда барпо қи-
линган мазкур бино мажлислар 
зали, маҳалла раиси ҳамда 
раис ўринбосарлари хонасидан 
иборат. Объектнинг ён томони-
да профилактика инспектори 
учун ҳам хона ажратилган. 

– Янги бино маҳалламиз 
учун ажойиб туҳфа бўлди, – 
дейди маҳалла раисаси Луиза 
Бобоева. – Қурилиш ишларида 
аҳоли ҳам жонбозлик кўрсатди. 
Шундай ишга ҳиссамиз қўшил-
ганидан хурсандмиз.

Маҳалла осойишталигини 
таъминлаш мақсадида ҳудуд 
бўйлаб кузатув камералари ўр-
натилган. 

Маросим санъаткорлар 
ижросидаги куй-қўшиқлар би-
лан янада файзли ўтди.

Суҳробжон САДИРОВ
/Тошкент ҳақиқати/

Аброр ЭСОНОВ
олган сурат

Олмалиқ шаҳрида Мус-
тақиллигимизнинг 30 йиллиги 
муносабати билан “Янги Ўз-
бекистонда эркин ва фаро-
вон яшайлик!” ғоясини ўзида 
мужассам этган “Энг улуғ, энг 
азиз” анънавий республика 
танловининг вилоят босқичи 
ўтказилди.

Танловнинг вилоят босқи-
чи учун ҳакамлар ҳайъатига 
босма ОАВ йўналишида 182 
та, телевидение ва радио 
йўналишида 47 та, адабиёт 
йўналишида 114 та, дизайн 
йўналишида 78 та, фото йўна-
лишида 156 та, тасвирий санъ-
ат йўналишида 44 та ижодий 
ишлар келиб тушган. Барча 
ижодий ишлар кўриб чиқилиб, 
ғолибликка муносиблари тан-
лаб олинди.

Хусусан, босма ОАВ йўна-
лишида Ўзбекистон Миллий 
ахборот агентлиги Тошкент ви-

лояти шарҳловчиси Абдулазиз 
Мусаев биринчи ўринга сазо-
вор бўлди. Иккинчи ўрин “Тош-
кент ҳақиқати” ва “Ташкентская 
правда” газеталари ўз мухбири 
Нигора Ўроловага, учинчи ўрин 
“Олмалиқ ҳақиқати” газетаси 
саҳифаловчиси Саодат Адуқу-
ловага насиб этди.

Шунингдек, телевидение ва 
радио йўналишида биринчи 
ўринга “Ўзбекистон-24” теле-
радиоканали ҳудудий мухбири 
Ҳомид Тешаев, иккинчи ўринга 
“Ўзбекистон-24” радиоканали 
мухбири Ниғматилла Гулметов, 
учинчи ўринга эса “Олмалиқ 
кон-металлургия комбинати” 
АЖнинг “ОКМК ТВ” телеканали 
мухбири Нурсора Ғайратова-
лар муносиб кўрилди.

Танловнинг адабиёт йўна-
лишида “Мендирман ўшал” 
шеърий тўплами учун Ўзбекис-
тон Ёзувчилар уюшмасининг 

ёшлар ишлари бўйича ўрин-
босари, шоир Ботиржон Эр-
гашев биринчи ўринни эгал-
лади. "Тошкент ҳақиқати" ва 
"Ташкентская правда" газета-
лари бош муҳаррири, публи-
цист Ғайрат Шералиев “Дақиқ, 
дақиқалар” китоби учун иккин-
чи ўринга ва “Машъал” газе-
таси муҳаррири ўринбосари 
Маъмуржон Бозоралиев янги 
шеърлар туркуми учун учинчи 
ўринга лойиқ топилди.

Фото ва тасвирий санъ-
ат йўналишида маҳоратли 
дизайнер ва фото усталари 
Мирбосит Мирсоатов, Тоҳир 
Маҳмудхўжаев ва Сардор 
Маҳмудовнинг ижодий ишлари 
юқори баҳоланди.

Зуҳриддин РАҲМОНОВ,
вилоят Ахборот ва оммавий 

коммуникациялар 
бошқармаси

бош мутахассиси

ВИЛОЯТ  БОСҚИЧИ
ғолиблари  аниқланди

“Энг улуғ,
энг азиз” танлови:

“ЧУМЧУҚЖАР”да
ЯНГИ БИНО

Мустақиллигимизнинг 30 йиллиги ара-
фасида Юқори Чирчиқ туманидаги 

“Чумчуқжар” маҳалла фуқаролар йиғинининг 
янги биноси фойдаланишга топширилди.

Мустақиллик йилларида кўҳна тарихимиз, 
бой меросимиз, миллий давлатчилигимиз, 
муқаддас динимиз, урф-одат ва анъаналари-
миз қайта тикланди. Бугунги кунда меҳр-оқи-
бат, бағрикенглик, ҳамжиҳатлик каби олижа-
ноб фазилатлар, миллий ва умумбашарий 
қадриятларга ҳурмат, Ватан тақдири ва ке-
лажагига дахлдорлик туйғуси юрагимизнинг 
туб-тубидан ўрин олди.

Саҳнанинг ранг-баранг кўринишига мус-
тақиллик баётлари битилгандек, гўё. Бай-
рамга келган вилоят фаоллари, корхона ва 
ташкилот раҳбарлари, депутат ва сенатор-
лар, нуронийлар ва ёшларнинг кайфияти 
аъло даражада. Ватанни мадҳ этувчи куйлар 
орқали юракларга эрклик эпкини сингмоқда.

Тадбирни вилоят ҳокими Даврон Ҳидоя-
тов очиб берди ва барчани энг улуғ, энг азиз 
байрамимиз билан қутлади.

Таъкидланганидек, сўнгги йил ларда вило-

ятда амалга оширилган кенг кўлам-
ли бунёд корлик ишлари замирида 
халқимизнинг турмуш фаровонлиги-
ни юксалтириш, айниқса, ёшларнинг 
сифатли таълим олиши, касб-ҳунар 
ўрганиши ва хотин-қизларнинг жами-
ятдаги ижтимоий фаоллигини оши-
риш борасидаги саъй- ҳаракатлар ўз 
самарасини бермоқда.

Шунингдек, байрам арафасида 
кўплаб вилоятдошларимиз Ватани-
мизнинг юксак унвонлари, орден ва 
медалларига сазовор бўлишгани ҳам 
барчанинг кўнг лини тоғдек кўтарди.

Давлатимиз мадҳияси янгради. 

Осмон томон парвоз қилган кабутарлар юр-
тимиздаги тинчлик, фаровонликдан дарак 
берарди.

Давра узра саф тортган иқтидорли ёш 
спортчилар ҳамда ҳарбийларнинг кўргазма-
ли чиқиш лари барчага манзур бўлди.

– Саҳнадаги йигит-қизларнинг чиқишла-
рини кузатиб туриб, ёшлигим эсимга тушиб 
кетди, – дейди олмалиқлик меҳнат фахрийси 
Саидали Раҳмонов. – Бу кунларга етганлар 
бор, етмаганлар бор. Ёшим етмишни қора-
лаб қолди. Узоқ вақт комбинатда ишладим. 

Ёмон яшамадик, аммо бу 
каби замонлар бизга ар-
мон эди. Менга ҳокимнинг 
бир гапи маъқул бўлди. 
Ижтимоий-иқтисодий ри-

вожлантириш бўйича вилоятимиз барқарор 
макроиқтисодий кўрсаткичларга эришгани-
дан хурсанд бўлдим. Яна кўплаб ёшлари-
мизга янги иш ўринлари яратилаётгани хўп 
савобли иш бўлаяпти. Насиб қилса, вилояти-
миз бунданда гуллаб-яшнайди.

– Ўтган беш йил ҳар биримизнинг қал-
бимизда муҳрланиб қоладиган ўзгаришлар 
билан ажралиб туради, – дейди тадбир қат-
нашчиси, янгийўллик Муҳаббат Акбарова. 
– Узоқ йиллардан бери тиббиёт соҳасида 
ишлайман. Бу каби тадбирлар кишига яна-
да куч-ғайрат беради. Келаётиб, Олмалиқ 
шаҳридаги ўзгаришларни кўрдим. Бизнинг 
Янгийўл тумани ҳам ортда қолмаётганидан 

севиндим. Байрамдан олам-олам таассурот-
лар олдим. 

Байрам тадбири катта концерт дастурига 
уланиб кетди. Эл ардоғидаги санъаткорлар 
ва эстрада хонандалари Насиба Абдулла-
ева, Ғуломжон Ёқубов, "Ялла" ансамбли, 
Райҳон, Илҳом Фармонов, Сардор Мамада-
лиев, Афруза,  Севинч Мўминова ижросидаги 
 куй- қўшиқлар даврага файз бағиш лаб, бар-
чани рақсга чорлади.

Тадбир якунида осмон узра порлаган 
 мушаклар барчага унутилмас лаҳзалар ҳадя 
этди.

Нигора ЎРОЛОВА
/Тошкент ҳақиқати/

Аброр ЭСОНОВ
олган суратлар

Қутлуғ  тўй  таронаси –
ИСТИҚЛОЛ  ШУКРОНАСИ

Шукуҳ

Ишбилармон доираларнинг мамлакати-
мизга ишончи ортди. Инвестицияларнинг 
умумий ҳажми қисқа муддатда 2,1 мартага, 
шу жумладан, хорижий инвестициялар ҳаж-
ми 3 баробарга яқин ўсди.

Жойларда йирик заводлар, кичик са-
ноат зоналари, инфратузилма иншоотла-
ри, IT-парклар ишга туширилди. Саноат ва 
қишлоқ хўжалигида кластер тизими йўлга 
қўйилди. Тадбиркорлик ҳар томонлама қўл-
лаб-қувватланаётгани аҳолини иш билан таъ-
минлашда муҳим омил бўлмоқда. 

– Бугун ишонч билан айта оламизки, Ўз-
бекистон учун глобал инқирознинг оғир дам-
лари ортда қолмоқда, – деди давлат раҳбари.

Иқтисодиёт ривожини аҳолининг реал 
ялпи даромади 2016 йилга нисбатан 28 фо-
изга ўсганида ҳам кўриш мумкин. Ислоҳотлар 
доирасида қабул қилинган йирик дастурлар 
аҳоли фаровонлигини оширишга хизмат қил-
моқда.

“Обод қишлоқ” ва “Обод маҳалла” дастур-
лари натижасида кўплаб қишлоқ ва маҳал-
лалар қиёфаси тубдан янгиланди. 2017-2020 
йиллар давомида 140 мингдан зиёд арзон ва 
сифатли уй-жойлар бунёд этилди. Ушбу кўр-
саткич 2016 йилга нисбатан қарийб 11 бара-
варга кўп.

Ижтимоий соҳаларда амалга оширилган 
ишлар ҳам қайд этилди. Бирламчи ва шоши-
линч тиббий ёрдам тизими сифат жиҳатидан 
ўзгарди. Ихтисослашган тиббий марказлар, 
кўплаб клиникалар барпо этилди. Ўз вақтида 
кўрилган чоралар туфайли коронавирус пан-
демиясига қарши самарали курашилди.

Таълим соҳасидаги натижаларни алоҳида 
таъкидлаш жоиз. Аввало, мактабгача таъ-
лимга алоҳида эътибор қаратилиб, бу бора-
даги қамров даражаси 62 фоизга етди.

Янги турдаги таълим масканлари, хусу-
сан, Президент, ижод ва ихтисослашган мак-
таблар фаолияти йўлга қўйилмоқда. Биргина 
жорий йилда математика фани бўйича 56 та, 
кимё-биология фанлари бўйича 28 та, ин-
форматика ва ахборот-коммуникация техно-
логиялари бўйича 14 та ана шундай мактаб-
лар ташкил этилди.

Сўнгги беш йилда 64 та янги олий таълим 
муассасаси ташкил этилиб, уларнинг сони 
141 тага етказилди. Қабул квотаси 3 баробар 
оширилди. Эндиликда битирувчи ёшларни 

олий таълим билан қамраб олиш даражаси 
2016 йилги 9 фоиздан 28 фоизга етказилди. 
Бундан ташқари, ёшлар талаб юқори бўлган 
замонавий касб-ҳунарларга ўргатилмоқда.

Тинчлик-осойишталикни мустаҳкамлаш, 
халқаро ҳамкорликни ривожлантириш бора-
сидаги ишларнинг аҳамияти қайд этиб ўтил-
ди.

Охирги йиллардаги очиқ ва прагматик 
ташқи сиёсат туфайли мамлакатимизнинг 
минтақа ва жаҳон миқёсидаги нуфузи ошди. 
Дунёда Ўзбекистонга нисбатан ишонч руҳи ва 
ҳамкорликка интилиш тамойиллари кучайди.

Минтақамизда дўстлик ва яхши қўшничи-
лик муносабатлари йўлга қўйилгани натижа-
сида жаҳон сиёсатшунослигида “Марказий 
Осиё руҳи” деган ибора пайдо бўлди.

Сўнгги кунларда Афғонистонда юз бера-
ётган воқеаларга ҳам тўхталиб ўтилди.

Давлатимиз раҳбари Ўзбекистон ушбу 
мамлакатда тезроқ тинчлик ва барқарорлик 
ўрнатилиши тарафдори эканини, ҳокимият 
транзити халқаро ҳуқуқнинг умумэътироф 
этилган меъёрларини инобатга олган ҳолда, 
миллий келишув асосида тинч йўл билан 
амалга оширилиши муҳимлигини таъкидла-
ди.

Президентимиз байрам тадбирида 
қатнаш ган хорижий давлатлар элчилари, 
халқаро ташкилотлар вакиллари ва чет эллик 
шерикларни ҳам қутлаб, эзгу тилакларини 
билдирди.

Мамлакатимиздаги ислоҳотлар муқаррар 
тус олгани, халқимиз уларни қўллаб-қувват-
лаб, фаол иштирокчисига айлангани таъкид-
ланди. 

– Орадан ҳали қанча йиллар, асрлар ўта-
ди. Юртимизда янги-янги авлодлар дунёга 
келади. Миллий давлатчилигимизни тиклаб, 
бизга тараққиёт ва фаровонликка эришиш 
йўлида мана шундай беқиёс имкониятларни 
яратиб берган истиқлолимиз жонажон Ва-
танимизнинг шонли тарихида ҳамиша энг 
ёрқин, ўчмас саҳифа бўлиб қолади, – дея 
таъкидлади Шавкат Мирзиёев.

Байрам шодиёнаси катта концерт дастури 
билан якунланди.

Энг улуғ, энг азиз байрам – Вата-
нимиз мустақиллигининг 30 йиллиги 
тантаналари барча ҳудудларда давом 
этмоқда.

ЎзА

ОЗОД ВА ²УР ЎЗБЕКИСТОННИНГ
БУЮК БАЙРАМИ

ВИЛОЯТ РА²БАРИГА ЭСДАЛИК НИШОНИ ТОПШИРИЛДИ

Ватанимиз Мустақиллигининг 30 йиллиги 
муносабати билан бир гуруҳ юртдошлари-

мизга Президентнинг махсус фармонларига асо-
сан турли давлат мукофотлари топширилди.

Тошкент вилояти ҳокимлиги-
нинг катта мажлислар за-

лида ташкил этилган тадбир ушбу 
жараёнларнинг мантиқий давоми 
бўлди.

Тантанали учрашувда ҳоки мият 
тизимида фаолият олиб бораёт-
ган бир гуруҳ фаоллар қаторида 
вилоят ҳокими Даврон Ҳидоятов 
ҳам Ўзбекис тон Республикаси 

Президентининг фармонига муво-
фиқ таъсис этилган «Ўзбекистон 
Респуб ликаси мус тақиллигининг 30 
йиллиги» эсдалик нишони билан 
мукофотланди.

Қайд этилганидек, ёш кадрларни, 
вилоятдаги фаол ва ташаббускор 
ёшларни давлат фуқаролик хизма-
тига қизиқтириш, уларни ватанпар-
варлик руҳида тарбиялашга қара-
тилган ташкилий чораларни амалга 
ошириш, истиқболли кадрлар селек-
цияси орқали жойларда юқори ма-
лакали давлат фуқаролик хизмат-
чилари қатлами ҳамда янги авлод 
кадрлар захирасини шакллантириш 
муҳим аҳамият касб этади.

Таъкидлаш жоизки, клубга 412 
номзод орасидан 40 нафари тўрт 
босқичли синовлар орқали саралаб 
олинди.

Очилиш маросимида “Келажак 
лидерлари клуби” аъзоларининг 
келгусида режалаштираётган лойи-
ҳалари ҳақида тўхталиб ўтилди. 
Клуб фаолиятини мувофиқлашти-
риш ва бошқариш мақсадида улар 

орасидан Президент ҳамда йўна-
лиш координаторлари сайланди. 
Эндиликда клуб аъзоларига олти 
ой муддат давомида тасдиқланган 
дастур асосида ўқув-семинарлар 
ташкил этилиб, ёшларда бошқарув 
кўникмалари шакллантирилади.

– Ўқув якунлари бўйича юқори 
кўрсаткичга эга бўлган ёшлар Ўз-
бекистон Республикаси Президен-
ти ҳузуридаги Давлат хизматини 
ривожлантириш агентлиги томони-
дан сертификат билан тақдирла-
нади, – дейди Давлат хизматини 
ривожлантириш агентлиги Тошкент 
вилояти филиали бўлими бош инс-
пектори Элдор Исаев. – Шу асосда 
давлат фуқаролик хизматчилари 
учун ёш тренерлар сафига қабул 
қилинади. Энг юқори балл тўпла-
ган аъзолар “Ҳоким билан бир кун”, 
“Давлат фуқаролик хизматчисининг 

дублёри”, “Давлат хизматини ривож-
лантириш агентлигида бир кун” 
каби лойиҳаларда иштирок этади. 
Мазкур саъй-ҳаракатлар туфайли 
ёшлар амалиёт ўташ учун давлат 
органлари ва ташкилотлари раҳбар-
ларига бириктирилади.

Фаол аъзолар Давлат бошқару-
ви академиясининг "Келажак ли-
дерлари" ўқув курсига юборилиши, 
ёш истиқболли кадрлар сифатида 
раҳбарлик лавозимларига захи-
рага олиниши, юқори даражада-
ги давлат тадбирларида иштирок 
этиши, шунингдек, малака ошириш 
учун хорижга юборилиши кўзда ту-
тилмоқда.

Тадбирда илғор ёшлар жамоаси 
Давлат хизматини ривожлантириш 
агентлиги Тошкент вилояти филиа-
ли томонидан сертификат ҳамда кўк-
рак нишонлари билан тақдирланди.

Хусусан, “Аёллар дафтари”га киритилган 
хотин-қизлар билан ишлаш, уларнинг муам-
моларини ҳал этишда ўзининг фидокорона 
меҳнатлари билан намуна кўрсатган масъул-
лар Ўзбекистон касаба уюшмалари Федера-
цияси томонидан муносиб рағбатлантирилди.

Мазкур тадбирда вилоят ҳокими Даврон 
Ҳидоятов иштирок этди ва йиғилганларни 
таб риклади.

Тадбирда вилоятдаги маҳалла фуқаролар 
йиғинлари раислари ўртасида “хонадонбай” 
ишлашда “Энг яхши маҳалла раиси”, ту-
ман-шаҳарлардаги сектор раҳбарлари ўрта-
сида “маҳаллабай” ва “хонадонбай” ишлашда 

“Энг яхши сектор раҳбари”, гендер сиёсати ва 
мамлакатнинг ижтимоий-иқтисодий ҳаётида 
аёллар ролини ошириш борасидаги ишлар-
ни намунали ташкил этиш, корхона раҳбар-
лари ўртасида “Энг намунали аёл иш берув-
чи”, “Аёллар дафтари”орқали кўмак олиб, иш 
ўрни яратган ва маҳалласидаги хотин-қизлар-
ни иш билан таъминлаган тадбиркор аёллар 
ўртасида “Касаба уюшмалари Федерацияси 
лауреати” мукофоти ғолиблари тақдирланди.

Шунингдек, хотин-қизларнинг муаммола-
рини тизимли ҳал этиш, уларни ижтимоий 
қўллаб-қувватлаш бўйича Республика ко-
миссияси томонидан хотин-қизларнинг дар-

ду ташвишлари, муаммоларини бартараф 
этишда жонбозлик кўрсатаётган ҳамда энг 
намунали ва самарали фаолият юритаётган 
Янгийўл, Бекобод, Оққўрғон туманларидаги 
маҳаллаларда жойлашган Аёллар маслаҳат 
Кенгашларига 50 миллион сўмдан пул муко-
фотлари топширилди.

Айниқса, республикадаги 9 минг 251 та 
маҳалла раислари орасидан энг яхшиси 
деб топилган, танловда мутлақ ғолиб бўлиб, 
Президент совғаси – "Jentra" автомобилини 
қўлга киритган Қибрай туманидаги "Бунёд-
кор" маҳалла фуқаролар йиғини раиси Ботир 
 Собиров алоҳида эътироф этилди.

Мустақилли-
гимизнинг 30 

йиллиги муно-
сабати билан 

маҳалла масъу-
лияти, одамлар 

кайфиятини 
ўйлаб ишла-

ётган заҳмат-
кашлар муносиб 

тақдирланди.Ма³алла масъулияти,
одамлар кайфиятини ўйлаб

Нурафшон шаҳрида 
“Келажак лидерлари 
клуби”нинг очилиши 
муносабати билан таш-
кил этилган тадбирда 
ви лоят ҳокими Даврон 
 Ҳидоятов, Ўзбекис тон 
Рес публикаси Прези-
денти ҳузуридаги Дав-
лат хизматини ривож-
лантириш агентлиги 
ди  ректорининг бирин-
чи ўринбосари Отабек 
Ҳасанов клуб аъзола-
рининг келгусидаги 
фаолият ларида омад ва 
зафарлар тилади. КЕЛАЖАК ЛИДЕРЛАРИ КЛУБИ

Байрам сарҳисоби

Туҳфа

АҲОЛИнинг  УЗОҒИ  ЯҚИН  БЎЛМОҚДА
Тошкент вилояти транспорт ти-

зимида амалга оширилаётган 
ислоҳотлар туфайли нафақат ви лоят 
марказлари, балки олис ҳудудлар-
да яшовчи аҳолининг ҳам транспорт 
хизматига бўлган эҳтиёжлари қон-
дирилмоқда. Ҳозирги кунда вилоят-
да йўловчи ташиш фаолияти билан 
шуғулланаётган корхоналар сони 450 
дан ошди, якка тартибдаги тадбир-
корлар эса ўттизга яқинлашди. Ҳудуд 
миқёсида 10 мингдан зиёд транспорт 
ҳаракати йўлга қўйилган. Жумладан, 
мингга яқин автобус, 900 дан зиёд 
мик роавтобус, 850 га яқин енгил авто-
мобиль, 400 дан ортиқ “Дамас” русум-
ли транспорт воситалари аҳолининг 
узоғини яқин қилмоқда.

Таъкидлаш лозимки, бугунги 
кунда 455 йўналишда транспорт 
қатнови шаҳар ичи, шаҳар атрофи 
ва шаҳарлараро йўналишларда 
йўловчиларга хизмат кўрсатмоқда. 
Жорий йилнинг ўтган олти ойи мо-
байнида 8 та янги йўналиш ташкил 
этилди. 

Маълумки, 2021 йил 3 фев-
ралдаги “Обод қишлоқ” ва “Обод 
маҳалла” дастурларини амалга 
ошириш бўйича қўшимча чора-тад-
бирлар тўғрисида Ўзбекистон Рес-

публикаси Президентининг қарори 
ижросини таъминлаш юзасидан 
вилоятнинг 22 туман-шаҳарларига 
33 та оралиқ бекат қуриш ва ре-
конструкция қилиш режа қилинган 
эди. Шу кунгача ҳатто энг чекка ҳу-
дудларда ҳам енгил конструкция ли 
оралиқ бекатлар қурилиб, фойда-
ланишга топширилди. 

Жумладан, Бўстонлиқ тумани-
нинг Чорбоғ шаҳарчаси, “Қорамо-
зор”, “Хондайлиқ” маҳаллалари 
ҳамда Сойлиқ қишлоғида замона-

вий бекатлар ишга тушди. Энди-
ликда қишлоқ аҳолиси ҳам ёғингар-
чилик ва қуёшдан ҳимоя қилувчи 
бекатлардан фойдаланишмоқда. 
Бекатларни қуриш учун 130 мил-
лион сўмдан ортиқ маблағ йўнал-
тирилди. Маълумки, Бўстонлиқ ту-
манига кўплаб сайёҳлар келишади. 
Улар учун муносиб шароит яратиш-
га аҳамият қаратганмиз.

Жорий йилда Нурафшон шаҳри-
да замонавий “Нурафшон автошоҳ-
бекати” фойдаланишга топширилди.

Салкам 1 гектарга яқин май-
донни ўз ичига олган икки қават-
ли замонавий мажмуадан иборат 
автошоҳбекат иншоотлари “Давр- 
Транс-Плюс” МЧЖ томонидан 
 бунёд этилди. Мажмуада маъму-
рият, йўловчи ва ҳайдовчилар учун 
барча шароитлар яратилган. Кутиш 
зали, ошхона, дам олиш ва она-бо-
ла хонаси йўловчилар хизматида. 
Бино атрофини назорат қилувчи 6 
та кузатув камераси ўрнатилган.

– Вилоятимиздаги 54 та 
маҳалладан 41 тасида тўлиқ жамо-
ат транспорт қатнови йўлга қўйил-
ди, – дейди вилоят Транспорт 
бошқармаси бошлиғи Садриддин 
Шоқосимов. – Бугунги кунда 9 та 
таъмирталаб автошоҳбекатлар 
мавжуд бўлиб, Оҳангарон, Ангрен 
шаҳарлари, Чиноз, Бўка, Янгийўл 
туманларида янги автошоҳбекат-
ларга эҳтиёж бор. 

Мустақиллигимизнинг 30 йил-
лигига Оққўрғон туманида янги за-
монавий автошоҳбекат қурилиши 
жадаллаштирилмоқда. Икки қават-

ли мажмуа аҳолига байрам совғаси 
бўлади. 

Шунингдек, Ўрта Чирчиқ тума-
нининг Охунбобоев мавзеси “Қумо-
вул” маҳалласи ҳудудида қишлоқ 
хўжалиги маҳсулотларининг улгур-
жи савдо мажмуаси қурилиши учун 
59,6 гектар ер майдони ажратилган. 
Мазкур объектга қўшимча автошоҳ-
бекат қурилиши “Food city tashkent” 
МЧЖ томонидан олиб борилмоқда.

Дарвоқе, тизимдаги муҳим йўна-
лиш логистика марказларидир. Ана 
шунда марказлар Зангиота, Тош-
кент туманлари ҳамда Ангрен ва 
Чирчиқ шаҳарларида жойлашган. 
Соҳада экспорт-импорт салоҳия-
тини ошириш ҳамда ҳалқаро ва 
миллий юк ташувчиларга қулай 
шарт-шароитлар яратиш мақсади-
да қўшимча 10 та замонавий транс-
порт-логистика марказлари барпо 
этиш кўзда тутилган.

Саида ЙЎЛДОШБЕКОВА,
вилоят Транспорт бошқармаси 

Ахборот хизмати
раҳбари

Қуйи Чирчиқ тума-
нида Республика-

даги илк STEАM фан-
ларига ихтисослашган 
мактабнинг очилиш ма-
росими бўлиб ўтди.

Унда вилоят ҳокими 
Даврон Ҳидоятов ҳамда 
кенг жамоатчилик вакиллари 
иштирок этди.

Таъкидлаш жоизки, сўнг-
ги йилларда мактабларнинг 
шаклини ўзгартириш ва 
замонавий қиёфага келтириш 
учун алоҳида эътибор қара-
тилмоқда. Хусусан, вилоятда 
сўнгги 3 йил давомида 268 та 
мактаб Инвестиция ва бошқа 
дастурлар асосида таъмир-
ланиб, бунинг учун 380 млрд. 
сўм маблағ сарфланди.

Жорий йилнинг ўзида 
қарийб 500 та (55 фоиз) мак-
табда таъмирлаш ишлари, 
жумладан, 40 та мактабда 
инвестиция, 41 та мактабда 
“Обод қишлоқ” дастури 
асосида, 418 та мактабда 
янги ўқув йилига тайёрланиш 
жараёнида жорий таъмирлаш 
ишлари амалга оширилди.

45-мактабнинг эски бино-
си ўрнида замонавий таълим 
масканининг қад ростлашида 
тадбиркор Ғофур Раҳимов-
нинг ҳиссаси алоҳида бўлди.

Таъкидлаш жоизки, маз-
кур мактабда ўқувчиларнинг 
замонавий таълим олиши 
учун барча имкониятлар 
мавжуд. 600 ўринга мўлжал-
лаб қурилган таълим муасса-
сасида 634 нафар ўқувчига 
43 нафар педагог таълим 
беради.

Мактаб энг замонавий 
жиҳозлар ва сўнгги ахбо-
рот технологиялари билан 
жиҳозланган. STEАM фан-
ларига ихтисослашган таянч 
мактабида математика, чет 
тили, ахборот технология 
ва кимё-биология фанлари 
чуқурлаштирилган ҳолда 
ўқитилади.

Ўз мухбиримиз

STEАM ФАНЛАРИГА 
ИХТИСОСЛАШГАН 
ИЛК МАКТАБ

Реклама ҳуқуқи асосида

Имконият

Оҳангарон туманининг "Қизилой" маҳалласида яшовчи Хажар ая 
Иманова Мустақиллигимизнинг 30 йиллиги байрами арафасида 

Президент фармонига кўра, "Шуҳрат" медали билан тақдирланди.
Байрам арафаси-

да вилоят ҳокимининг 
ёшлар сиёсати, ижти-
моий ривожлантириш 
ва маънавий-маърифий 
ишлар бўйича ўринбоса-
ри Зуҳра Маргазиева ва 
туман ҳокими Абдурасул 

Абдуллаев онахоннинг 
хонадонларига бориб, 
мукофотни топширишди.

Хажар ая Иманова 
104 ёшда бўлиб, кўп 
йиллар қишлоқ хўжалиги 
соҳасида меҳнат қилган. 
3 ўғли, 2 қизи, 18 та не-

вара, 44 та чевара, 2 та 
эвараси бор.

Ёшлик йилларида 
далада меҳнат қилиб, 
пилла парваришлаш, 
ғалла, пахта етишти-
риш ишларида фаол 
қатнашган.

104  ЁШЛИ  ОНАХОНГА
“ШУҲРАТ” МЕДАЛИ

ТОПШИРИЛДИ

Давлат ва жамоат ташкилотла-
ри, миллий-маданий марказ-

лар вакиллари, меҳнат фахрийлари, 
кўп йиллар туман ривожига меҳна-
ти синг ган фидойи инсонлар, турли 
соҳа вакиллари ва ёшлар жам бўл-
ган тадбирда Қозоғис тон, Қирғизис-
тон, Тожикистон, Туркманистон 
Рес публикалари ва Россия Федера-
циясининг Ўзбекис тондаги Фавқулод-
да ва Мухтор элчилари ҳам иштирок 
этиб, қишлоқ аҳлининг қувончига ше-
рик бўлишди.

Маълумки, кейинги йилларда ба-
мисоли мўъжаз шаҳарча кўринишига кел-
ган Эшонобод қиш лоғи – вилоят маркази 
Нурафшон шаҳридан 80 километр, Чиноз 
тумани марказидан 20 километр олисда, 
қўшни давлат билан чегара ҳудудда жой-
лашган. Мазкур ҳудуд “Обод қишлоқ” дас-
тури натижасида янги қиёфага кирди. Бу 
ерда яшаётган қарийб 3,2 минг аҳолига 
барча зарур шароитлар яратилди. Амал-
га оширилган бунёдкорлик ишлари, барпо 
этилган кўп лаб ижтимоий соҳа объект лари, 
уй-жойлар барча миллат ва элат вакилла-
рига кўрсатилаётган бирдек эътибор ва 
ғамхўрликнинг яна бир амалий ифодаси 
бўлди.

Шу куни тадбирга йиғилганларнинг, ай-
ниқса, бу масканни ўзига ватан ичра кичик 
ватан деб билган, бир оила фарзандла-
ридек аҳил ва иноқликда яшаб, Ўзбекис-
тонимиз равнақига муносиб ҳисса қўшиб 
келаётган ўзбек, қозоқ, қирғиз, тожик ва 
бош қа миллатларга мансуб юртдошлари-
миз юз-кўзидаги қувончнинг чеки йўқ эди.

Байрам муносабати билан "Аҳиллик" 
кўчасида ўрнатилган ўтовлар қиш лоқдаги 
кўп миллатли аҳолининг аҳил-иноқ, то-
тув-ҳамжиҳат ҳаётидан ҳикоя қилади. Бу 
эса “Ўзбекистон Республикаси ўз ҳудудида 
истиқомат қилувчи барча миллат ва элат-
ларнинг тиллари, урф-одатлари ва анъа-
налари ҳурмат қилинишини таъминлайди, 
уларнинг ривожланиши учун ша роит ярата-
ди”, деган конституция вий норманинг яна 
бир амалий ифодасидир.

Меҳмонлар ўзбек, қозоқ, қирғиз, тожик, 
рус ва татар миллатларининг урф-одатлари, 
миллий таомлари, ҳунармандчилик ва ама-
лий санъат намуналари билан танишишди. 
Ватанимиздаги мана шундай миллатлараро 
дўстлик муҳити билан бирга аҳил қўшничи-
лик сиёсатига юксак баҳо беришди.

"Уч авлод учрашуви" ноз-неъматларга 
тўла дастурхон атрофида, дилкаш суҳбат-
лару гурунглар билан давом этди. Элимиз 
суйган санъаткорлар ижросидаги куй-қў-
шиқлар барчага кўтаринки кайфият бағиш-
лади.

УЧ АВЛОД
ГУРУНГЛАРИ
Мустақиллигимизнинг 30 йиллиги арафасида Чиноз тумани-

нинг Эшонобод қишлоғида ташкил этилган "Уч авлод учра-
шуви" тадбири катта шодиёнага айланиб кетди.

Эъ
зо

з



CHORSHANBA 5№   67-68  (13420-21)TOSHKENT HAQIQATI2021-yil
28-sentyabr

Бу ёруғ оламда инсон ҳаёти пайдо бўлганидан бери одамлар яхши, тинч яшашни 
орзу қилади. Бунинг учун кўп нарса керак эмас: тирикчилик шароити, тинч уй-жой, 

болалари ҳаётининг хавфсизлиги бўлса, бас.

Дунё дунё бўлганидан бери, ер юзининг қай-
си бир пучмоғида бўлмасин, юзага келган жа-
миятлар ҳам, аслида, шу уч ниятни ўзининг 
бош мақсади, деб билган. Инсониятнинг 

бутун тарихи давомида давлат тепасига 
келган ҳукмдорларнинг ҳаммаси одам-

лар  ҳаётини яхшилашга интилиш-
ган, ҳаракат қилишган, турли-туман 

ислоҳотларни амалга оширишган (Бундан ёвуз 
ниятли бузғунчилар, вайронкор кимсалар, қон-
хўр золимлар, истисно, албатта). Аммо биргина 
ниятнинг ўзи билан иш битмаган. Чунки, бундай 
ислоҳотларда ҳукмдорлар билан жамият аъзо-
ларининг манфаатлари ўзаро уйғунлашмаган, 
аниқроғи, икки тараф хоҳиш-истакларининг 
мос келишини раҳбар доиралар хоҳлашмаган.

Йўқлов

Публицист нигоҳи

Собиқ совет тузумида айнан шундай 
номақбул йўл тутилгани бугун энди ҳеч 
кимга сир эмас. Шўролар салтанати ўзи-
нинг юксак чўққисига кўтарилган пайтларга 
доир ҳужжатларни варақлар экансиз, “ин-
соннинг камолоти, бахт-саодати, қадр-қим-
мати, фахр-ифтихори, совет оиласининг 
мустаҳкамлиги” тўғрисида шу қадар кўп 
гапирилгани, бу ҳақда бутун дунёга жар со-
лингани, жамики расмий ҳужжатлар, узун-
дан-узоқ маърузалар, “буюк истиқбол режа-
лари” айни шу сўзлар билан тўлиб-тош ганига 
гувоҳ бўласиз. Аслида эса, расмий сиёсат 
тамомила бошқа – одамларнинг онг-тафак-
курини жиловлаш, фикр эркинлиги йўлига 
тўсиқ қўйиш, жамиятни карахт ҳолатда тутиб 
туриш, миллий уйғониш, ўзликни англашга 
изн бермаслик йўлидан борди.

Биргина мисол. Шўро тузуми дунё 
мамлакатларининг ҳеч бирида қўл-
ланилмаган, ақлли-ҳушли одамнинг 
ҳатто тушига ҳам кирмаган ғайри-
инсоний сиёсатни амалга оширди – 
мамлакатда тадбиркорлик, ишбилар-
монлик расман тақиқлаб қўйилди. 
Бу тақиқни бўз ерни не азоб-уқубат 
билан ўзлаштириб, экин эккан, кузда 
мўл ҳосил кутаётган деҳқоннинг шу 
экинга келадиган сув йўлини бошқа 
биров эмас, ўзи, ўз қўли билан бузиб 
ташлашига менгзаш мумкин. Бошқа-
ча ифодалаш қийин. Таассуфки, бу 
калтабин сиёсат узоқ вақт ҳукм сур-
ди, оқибат натижада тузумнинг ўзини 
таназзулга олиб келди.

Бугун дунё ҳам, одамлар ҳам ўзгарди. 
Инсоният яхши ният билан янги асрга қадам 
қўйди. Оламшумул ихтироларнинг саноғи 
кун сайин ошиб бормоқда. Аммо… муаммо-
лар саноғи ҳам шунга яраша бўлмоқдалиги 
ғалат. Илмий-техникавий тафаккур ривожи 
янги аср муаммолари олдида танг қолаёт-
ган ҳолатларга ҳам гувоҳ бўлиб турибмиз. 
Уларни бирма-бир санашга ҳожат йўқ, одам 
савдоси, гиёҳвандлик, қочоқлар, терроризм, 
диний мутаассиблик каби бало-офатлар-
нинг ўзи ҳаммасини айтиб турибди. Бунга 
баъзи расмий маълумотларни қўшайлик: 
дунёнинг ривожланган ўн давлатида ҳар-
бий-саноат комплекси харажатлари кун са-
йин эмас, соат сайин ошаётгани аниқ. Дунё-
да инсоннинг яшаши учун яратилаётган 
жамики имкониятлардан аҳолининг атиги 
17 фоизи фойдаланаётир, қолган 83 фоиз 
аҳолига эса 17 фоиз имконият қолмоқда. 
Бундай “тақсимот” наҳотки сақланиб қола-
верса?

Бу жараёнда инсон капиталига инвести-
ция киритишдан кўра самарали иш, доно 
ечим йўқ. Бу қўйилма таълим соҳасида, ай-
ниқса, яхши самара беради. Буни Иккинчи 
жаҳон урушидан кейин Япония тутган йўл 
ҳам тасдиқлайди: мавжуд ички имкониятлар 
асосан мактаб таълимига йўналтирилга-
ни боис, Япония қисқа муддат ичида ўзини 
тиклаб олди. Жаҳон банки томонидан ўтка-
зилган тадқиқотлар ҳар бир қўшимча таълим 
йили инсон даромадини ўртача 10 фоизга 
оширганини кўрсатган. АҚШдаги бошланғич 
мактабнинг алоҳида синфида ишлаётган 
паст малакали ўқитувчини ўрта даражада-
ги мутахассисга алмаштириш ўқувчиларга 
бутун иш фаолияти давомида қўшимча 250 
минг долларгача даромад олиш имконини 
берган. 2010 йили Мичиганда таълим сама-
радорлигини ошириш учун сарфланган ҳар 
бир доллар жамиятга 7-12 долларгача фой-
да бўлиб қайтган.

Ўйлаб кўрайлик, дунёнинг етакчи мам-
лакатларида ўтказилаётган турфа хил ис-
лоҳотлар, тараққиёт дастурлари, илмий-тех-
никавий тадқиқотлар марказида ҳамиша 
ҳам инсон манфаати ётадими ёки уларда 
бошқа мақсадлар ҳам борми? Масалан, 
бугун ривож ланган мамлакатларда оғир са-
ноат соҳасида меҳнат қилаётган ишчиларни 
“сунъий интеллект” деб номланган робот-
лар билан алмаштиришга жиддий эътибор 
берилмоқда. Давос шаҳрида бўлиб ўтган 
сўнгги форумда россиялик тадбиркорлар бу 
йўналишда эришган ютуқларини завқ билан 
намойиш қилишди. Ҳисоб-китобларга кўра, 
яқин-келгусида бундай қурилмалар узоқ йил-
лик меҳнат стажига эга, тажрибали 250-300 

минг кишининг ўрнини эгаллайди. Демакки, 
шунча киши ишдан бўшатилади. Хўш, улар 
оиласининг таъминоти, ўзининг тақдири нима 
бўлади? Бундай ҳолатлар бугунги тараққиёт, 
даромад кетидан қувиш шиддати инсон ман-
фаатларини четлаб ҳам ўтмоқда, деган аччиқ 
мушоҳадага олиб келади. Эътироз билдириш 
қийин. Чунки, роботлар одамларга ўхшаб иш 
ҳақи талаб қилмайди, иш ташлаш ҳолатлари 
юз бермайди, намойишлар тўхтайди, ёши ўт-
ганида уларга нафақа тўланмайди.

Масаланинг қисқача моҳияти шундан 
иборат. ХХI аср эркинлиги ҳар бир давлат-
га ўзи танлаган йўлдан юришга изн берди. 
Аммо бу ёруғ дунёда йўл дегани шу қадар 
кўпки, уларнинг ҳаммаси Римга ҳам, кўзлан-
ган мақсадга ҳам элтмайди. Ҳар бир давлат 
ўзи учун мақбул тараққиёт йўлини белгилар 
экан, бунда, аввало, кўзлаган мақсадидан 
келиб чиқади.

Ўзбекистон Президенти Шавкат 
Мирзиёев нинг давлат раҳбари сифатидаги 
фаолияти, янги халқчил ижтимоий-иқтисо-
дий сиёсати ва иш бошлаган биринчи йи-
лининг “Инсон манфаатлари ва халқ билан 
мулоқот йили” деб номланишидаёқ инсон 
капиталини ривожлантириш мақсадлари 
яққол кўзга ташланди.

Бугун ҳам давом этаётган бу жараён 
мамлакат иқтисодиётига қанча самара 
берганини оддий рақамларда акс эттириш 
қийин. Бу самара мурожаатлари ўрганиб 
чиқилган ва тегишли чора-тадбирлар бел-
гиланган миллиондан ортиқ юртдошлари-
мизнинг турмуш тарзида, бугунги фарах-
ли кунларга етиб келгани шукронасида ўз 
ифодасини топиб турибди. Бундан ортиқ 
самара бўлмас.

Иккинчидан, давлатимиз раҳбари жа-
мият да ҳуқуқий онг ва маданиятни ривожлан-
тириш, эл-юртнинг ҳуқуқ-тартибот органлари 
ходимларига ишончини мустаҳкамлаш орқа-
ли содир этилаётган жиноятларнинг олдини 
олиш, бу йўлга билиб-билмай кириб қол-
ган, хатосини тушуниб, чин дилдан тазар-
ру қилган ёшларни (катта ёшлиларни ҳам) 
оилага, маҳаллага, фаол ижтимоий ҳаётга 
қайтаришни ғоят муҳим вазифа сифатида 
белгилади. Қисқа вақт ичида кўплар оила 
бағрига, фарзандлари ёнига, қариндош лар 
сафига қўшилди, мутасаддилар уларнинг 
соғлиғини тиклаш, ишга жойлаштириш, 
оилавий муаммоларини ҳал этиш билан 
жиддий шуғулланмоқдалар. Енгил қонунбу-
зарлик қилган ёшларнинг хулқи ота-онала-
ри, жамоатчилик вакиллари иштирокида 
муҳокама этилиб, улар маҳалла ва ёшлар 
иттифоқи томонидан кафилликка олинди. 
Ишсиз, уюшмаган ёшларнинг катта қисми 
ишга жойлашди, уқувлиларига тадбиркор-
лик билан шуғулланиш имкони берилди. Де-
макки, қанчадан-қанча жиноятларнинг олди 
олинди, оилалар бут бўлди, кўнгли ўксик 
фарзандларнинг қадди тикланди, муштипар 
оналарнинг чеҳраси ёришди. Бу ишлардан 
келаётган мўмай фойдани ҳатто жаҳон бан-
ки кузатувчилари ҳам аниқ ҳисоб лай олма-
салар керак.

Давлатимиз раҳбари яхши қўшничилик, 
аҳил-иноқлик, ўзаро ҳурмат-эҳтиром сиёса-
тини юксак поғонага кўтарди. Ҳам ичкарида, 
ҳам ташқарида ўринли-ўринсиз қўйилган 
тўсиқлар олиб ташланди, асоссиз текширув-
ларга, шубҳа-гумонларга барҳам берилди. 
Узоқ йиллар бир-биридан узилиб, бегонала-
шаётган оилалар, бир ота-онанинг фарзанд-
лари, сулолалар, дўст-қадрдонлар, касб-
дошлар бугун бир-бирларини бағриларига 

босиб, Президентимизни дуо қилмоқдалар. 
Маданият, адабиёт, театр ва кино санъати 
намояндаларининг ўзаро борди-келдила-
ри, ижодий ҳафталик ва декадалар тиклана 
бошланди, бугун барчамиз ижодкорликдаги 
янги уйғониш фаслига гувоҳ бўлиб туриб-
миз.

Буюк адиб Чингиз Айтматовнинг бир 
вақтлар Тошкентда сўзлаган нутқида ай-
тилган қуйидаги сўзлари беихтиёр ёдга 
тушади: “Борди-келдиларимиз деярли 
тўхтаб қолди. Ҳозир ўзбек адабиётида, 
хусусан, ёш ўзбек адиблари ижодида қан-
дай ютуқлар бор, улар қайси мавзуларни 
қаламга олмоқдалар, қандай янги йўна-
лишлар мавжуд – бундан биз томондаги 
тенгдошларингизнинг хабари йўқ. Ва, ак-
синча, бизда нима гап, ёзилаётган, чоп 
этилаётган асарларнинг мазмуни, ғоя-
вий-бадиий савияси қандай – буни сизлар 
билмайсизлар. Бу кетишда бир-биримиз-
дан узоқлашиб кетамиз. Бора-бора бир-би-
римизни танимай қоламиз, бир-биримизга 
ишончсизлик, ҳадик кўзи билан қараш 
бош ланади. Мен асло бўрттираётганим 
йўқ. Бепарво юраверсак, бир-биримиз-
га интилмасак, шу даражага тушишимиз 
аниқ. Бора-бора бир-биримизни таржи-
мон орқали тушунадиган бўлиб қоламиз. 
Бу – тузатиш қийин бўлган катта маънавий 
фожиа бўлади…” Не бахтки, бугун ана шу 
маънавий фожиа қирғоқларидан узоқлаш-
моқдамиз. Бу жараён бардавом бўлсин.

Кейинги йилларда мамлака-
тимизда миллий таълим соҳаси-
ни амалда ислоҳ қилишга, хусу-
сан, соҳа кадрлари малакасини 
оширишга алоҳида эътибор бе-
рилди. Мамлакатда мактабгача 
таълим соҳаси ночор аҳволга 
тушиб қолганини, бу борада бе-
парво ўтказаётган ҳар кунимиз 
шундоқ ҳам мураккаб муаммо-
ни янада мураккаблаштириши 
мумкинлигини тушуниб етдик, 
Президент Фармонига биноан 
янги вазирлик ташкил этилди. 
Мактабгача тарбия муассасала-
ри фаолиятини тубдан яхшилаш 
чора-тадбирлари белгиланди.

Шу ўринда бир мулоҳаза. Яқин Шарқ 
мамлакатларидан бирида болаларни бўла-
жак касбга йўналтириш боғча тарбиясидан 
бошланади. Тарбиячилар (тажрибали педа-
гог ва руҳшунослар) ота-онаси боғчага олиб 
келган боланинг қандай ўйинчоқлар ўйна-
ши, бошқа болалар билан муомаласига қа-
раб, уларни маълум йўналишли гуруҳларга 
ажратади. Бунда улар боланинг томирлари 
қайси соҳага мойиллигини билишга ҳаракат 
қилишса керак. Шундай қилинганда бола 
ёшлигидан ўзи қизиққан соҳага яқинлашади, 
уни ўрганади ва… боғчадан кейин мактабда, 
олий ўқув юртида яхши ўқийди, фанларни 
аълога ўзлаштиради. Бундан келадиган да-
ромадни тасаввур қиласизми?

Давлатимиз раҳбарининг оилани мус-
таҳкамлаш борасидаги Фармон ва қарор-
ларини олайлик. Оила – инсоният ўзининг 
бутун тарихи давомида ихтиро қилинган энг 
ноёб ячейка бўлса керак. Оила таназзулга 
юз тутса, айтайлик, ундаги ўртача уч-тўртта 
бола қаровсиз қолса, бири жиноятга, иккин-
чиси гиёҳвандликка, учинчиси порахўрлик-
ка, тўртинчиси танбалликка мойил бўлиб 
вояга етса, жамият олдида янги тўртта му-
аммо пайдо бўлади, уларни бу касалликдан 
фориғ қилиш учун сарфланадиган маблағ-
нинг миқдорини ким айта олади?

Бошқа соҳаларда ҳам қувонарли ўз-
гаришлар юз бераётир. Халқ кўнглидаги 
кўтаринкилик Янги Ўзбекистонда амалга 
оширилаётган жамики ислоҳотлар марка-
зида Инсон ва унинг манфаатлари тургани-
ни тасдиқлайди. Буларнинг ҳаммаси инсон 
капиталини ривожлантириш, инсон манфа-
атларига хизмат қилиш, ҳазрати Инсонни 
улуғлаш эмасми?!

Аҳмаджон МЕЛИБОЕВ, 
Ўзбекистонда хизмат кўрсатган

журналист

²азрати Инсонни
улуғлашЯнги Ўзбекистонда амалга 

оширилаётган жамики ислоҳотлар 

марказида мана шу мақсад мужассам

Халқ билан мулоқотга киришиш, танқидий мушоҳадаларини 
тинглаш, одамларнинг ҳақли эътирозлари ва амалий таклифла-
рини ўрганиш, таҳлил қилиш, ўринлиларини қабул қилишнинг ўзи 
сон-саноқсиз муаммоларни ижобий ҳал қилиш имконини берди.

Бир пайтлар у киши олиб бо-
радиган “Ахборот” дастурларидан 
тортиб, “Назм ва наво”, “Якшанба 
оқшоми” деб номланган маъри-
фий кўрсатувларни миллионлаб 
инсонлар севиб томоша қиларди. 
Айниқса, ҳар янги йил оқшомида 
давлат раҳбарининг халққа йўл-
лайдиган табригини бу санъаткор 
ниҳоятда тантанавор ва самимий 
руҳда, шижоатли ва даъваткор 
овоз билан ўқир эди.

Яқинда Президентимиз мада-
ний ҳаётимиз, адабиётимиз ва 

санъатимиз тарихида алоҳида из 
қолдирган бир гуруҳ марҳум шоир 
ва ёзувчилар, санъаткорларимиз-
ни мустақиллигимизнинг 30 йил-
лиги муносабати билан Ватани-
мизнинг юксак орденлари билан 
мукофотлади. Улар орасида устоз 
санъаткор, вилоятимизда яшаб, 
камол топган Мирзоҳид Раҳи-
мовнинг ҳам борлиги барчамиз-
ни қувонтирди. Марҳум ижодкор 
"Меҳнат шуҳрати" ордени билан 
мукофотланди.

Байрам арафасида вилоят ҳо-

кими Даврон Ҳидоятов бир гуруҳ 
фаоллар ҳамроҳлигида марҳум 
ижодкорнинг яқинлари билан 
кўришиб, давлат мукофотини 
Юртбошимиз номидан Мирзоҳид 
Раҳимов оиласига топширди.

– Мирзоҳид Раҳимов меҳнат 
фаолиятини оддий режиссёр ёр-
дамчиси сифатида бошлаб, ижо-
дий фаолиятининг қарийб 40 йи-
лини суxандонликка бағишлаган 
эди. У киши миллий телевиде-
ниемиз ривожида, ўзбек сухан-
донлик мактаби шаклланишида 

жуда катта ва шарафли хизмат-
лар қилганларини яхши биламиз. 
Санъаткоримиз ҳаёт бўлганида 
шу кунларда табаррук 75 ёшини 
қарши олаётган бўларди. Муҳта-
рам Президентимизнинг ном-
ларидан келиб, мана шу катта 
байрам арафаси кунларида Сиз-
ларга у инсоннинг ҳам самимий 
табрикларини етказаётанимиздан 
бахтиёрмиз, – деб таъкидлади ви-
лоят раҳбари.

Ўз мухбиримиз

Ўзбекистон халқ артисти, Ўзбекистон телевидениесининг олий тои-
фали суxандони Мирзоҳид Раҳимов маданий ҳаётимизда алоҳида 

ўрин эгаллаган санъаткор эди. Юртимизда бу инсоннинг жарангдор овози 
кириб бормаган бирорта хонадон бўлмаса керак. Унинг овозида шундай 
бир бетакрор сеҳр ва даъваткор куч бўлардики, матнни кучли эҳтирос би-
лан, ҳар қандай инсоннинг кўнглига кириб борадиган қилиб ўқир эди.

МЕ¥НАТИДАН
ШУ¥РАТ ТОПГАН

САНЪАТКОР ЭДИ...

Мамлакатимиз мустақиллигининг 30 йиллик тўйи арафа-
сида Чирчиқ шаҳар ҳокими Санжар Юсупов ташаббуси 

билан яна бир хайрли ишга қўл урилди.
Шаҳардаги ижтимоий ҳи моя-

га муҳтож, имконияти чекланган, 
боқувчисини йўқотган, кам таъ-
минланган ва «Темир дафтар»-
га киритилган 680 нафар фуқа-
ронинг ҳолидан хабар олиниб, 
уларнинг ҳар бирига 331 минг 
сўмлик, жами 225 миллион сўм 
қийматидаги озиқ-овқат маҳсу-
лотлари етказиб берилди.

Худди шундай хайрли ишлар 
вилоятнинг бошқа туман-шаҳар-
ларида ҳам давом этмоқда. Жум-
ладан, Олмалиқ шаҳар ҳоким-
лиги, Халқ депутатлари шаҳар 
Кенгаши, тадбиркорлар, корхона 
ва ташкилот раҳбарлари ташаб-
буси билан ташкиллаштирилган 
"Саховат акцияси"да озиқ-овқат 

маҳсулотларидан иборат эҳсон-
ликлар ўз эгаларига етказил-
моқда. Акцияда шаҳардаги 1 
минг 400 оилага озиқ-овқат маҳ-
сулотлари улашиш, уларнинг ҳо-
лидан хабар олиш режалашти-
рилган.

ХОНАДОНЛАРГА БАЙРАМ 
ҚУВОНЧИ УЛАШИЛДИ

Ўзбекистон Республикаси Ва-
зирлар Маҳкамасининг 2017 йил 6 
апрелдаги 185-сонли қарори билан 
тасдиқланган “Дори воситаларини 
ва тиббий буюмларни чакана реали-
зация қилиш тартиби тўғрисида”ги 
Низомнинг 24-бандига кўра, дорихо-
наларда дори воситалари ва тиббиёт 
буюмлари билан бирга сотиб олувчига 
идентификация маълумотлари (номи, 
дозаси, қадоқлаш, миқдори), дори 
воситалари ёки тиббиёт буюмлари-
нинг номи, уларни берувчи шахсга оид 
маълумотлар, бериш санаси ва нархи 
кўрсатилган товар чеки берилади.

2020 ва 2021 йилнинг ўтган даври-
да Тошкент вилояти Монополияга қар-
ши курашиш ҳудудий бош қармасига 
фуқаролардан тушган мурожаатлар-
ни ўрганиш давомида дорихоналар 
томонидан дори-дармон воситалари 
хариди учун истеъмолчиларга “товар 
чеклари берилмаётган”лиги, қайтим 
ўрнига мажбурий тарзда бошқа дори-
лар (цитрамон, анальгин, аскорбин-
ка кабилар) қўшиб сотилаётганлиги, 
нархлар асоссиз равишда оширила-
ётганлиги аниқланмоқда.

Ўзбекистон Республикаси “Истеъ-
молчиларнинг ҳуқуқларини ҳимоя қи-
лиш тўғрисида”ги Қонунининг 6-мод-
дасида Ишлаб чиқарувчи (ижрочи, 
сотувчи) истеъмолчига ўзи реализа-
ция қилаётган товар (иш, хизмат)лар 
ҳақида ўз вақтида зарур, тўғри ва ту-
шунарли маълумот бериши шарт.

Харид учун “товар чеки”ни бермас-

лик – сотилган ҳар бир дори восита-
си ёки тиббий буюм нархи тўғрисида 
маълумот берилмаслиги ҳисоб ланади 
ва Ўзбекистон Республикаси “Ис-
теъмолчиларнинг ҳуқуқларини ҳи-
моя қилиш тўғрисида”ги Қонунининг 
6-моддаси талаби бузилиши аломати 
ҳисобланади.

Ўзбекистон Республикаси “Истеъ-
молчиларнинг ҳуқуқларини ҳимоя қи-
лиш тўғрисида”ги Қонунининг 21-мод-
дасига мувофиқ, сотувчи (ижрочи) 
истеъмолчини ҳақ эвазига қўшимча 
товарлар сотиб олишга ёки қўшимча 
хизматлардан фойдаланишга қисташ-
га ҳақли эмас.

Қайтим (сдача) ўрнига мажбурий 
тарзда бошқа дори воситаларини 
бериш – Ўзбекистон Республикаси 
“Истеъмолчиларнинг ҳуқуқларини ҳи-
моя қилиш тўғрисида”ги Қонунининг 
21-моддаси бузилиши аломати ҳисоб-
ланади.

Мунтазам равишда (бир йил даво-
мида икки ва ундан ортиқ марта) дори 
воситалари ва тиббий буюмларга 
нарх белгилаш тартибининг бузилиши 
– лицензиянинг амал қилишини белги-
ланган тартибда тўхтатилишига олиб 
келади:

Сиздан юқорида қайд қилинган қо-
нун ва қонуности меъёрий ҳужжатлар 
талабларига қатъий риоя қилишингиз 
сўралади.

Тошкент вилояти
Монополияга қарши курашиш

ҳудудий бошқармаси

Ўзбекистон Республикаси Президенти Администрациясининг 2021 
йил 30 июлдаги 02-РА 1/1-1247-сонли топшириғи ва Ўзбекистон Респуб-
ликаси Монополияга қарши курашиш қўмитасининг 2021 йил 5 август-
даги 114-И/Ч буйруғи ижросини таъминлаш мақсадида, Монополияга 
қарши курашиш қўмитаси Тошкент вилояти ҳудудий бошқармаси то-

монидан коммунал хизматлар соҳасида истеъмолчилардан келиб 
тушаётган тизимли муаммоларни коммунал хизматлар кўрсатувчи 
корхоналар билан тезкор ва жойида кўриб чиқишни амалга ошириш 
мақсадида коммунал хизмат кўрсатувчи корхоналарнинг биносида қа-
буллар ўтказиш графиклари тасдиқланди.

Бунга кўра:
1. Ангрен шаҳрида ҳар ҳафта душанба куни. 
2. Бекобод шаҳрида ҳар ҳафта душанба куни. 
3. Бекобод туманида ҳар ҳафта чоршанба куни. 
4. Бўка туманида ҳар ҳафта пайшанба куни. 
5. Бўстонлиқ туманида ҳар ҳафта жума куни. 
6. Зангиота туманида ҳар ҳафта душанба куни. 
7. Қибрай туманида ҳар ҳафта сешанба куни. 
8. Қуйи Чирчиқ туманида ҳар ҳафта чоршанба куни. 

9. Нурафшон шаҳрида ҳар ҳафта пайшанба куни. 
10. Тошкент туманида ҳар ҳафта жума куни. 
11. Оққўрғон туманида ҳар ҳафта душанби куни. 
12. Олмалиқ шаҳрида ҳар ҳафта сешанба куни. 
13. Оҳангарон туманида ҳар ҳафта чоршанба куни. 
14. Оҳангарон шаҳрида ҳар ҳафта пайшанба куни. 
15. Оҳангарон туманида ҳар ҳафта чоршанба куни. 
16. Паркент туманида ҳар ҳафта пайшанба куни. 
17. Ўрта Чирчиқ туманида ҳар ҳафта чоршанба куни. 

18. Чиноз туманида ҳар ҳафта чоршанба куни. 
19. Чирчиқ шаҳрида ҳар ҳафта чоршанба куни. 
20. Юқори Чирчиқ туманида ҳар ҳафта чоршанба куни. 
21. Янгийўл шаҳрида ҳар ҳафта чоршанба куни. 
22. Янгийўл туманида ҳар ҳафта чоршанба куни. 

Сиз коммунал соҳада ўзингизни қизиқтирган ма-
салалар ва ечимини излаётган муаммолар юзаси-
дан мазкур графикка асосан мурожаат қилишингиз 
мумкин. Ишонч телефони: 1159.

ҲУРМАТЛИ ВИЛОЯТИМИЗ ФУҚАРОЛАРИ!

Дори воситалари ва тиббий буюмларни 
чакана реализация ºилиш фаолияти 

билан шу¼улланувчи хўжалик юритувчи 
субъектлар диººатига!

Ўзбекистон Республикаси Президентининг 2016 йил 31 
 октябрдаги “Аҳолини дори-дармон воситалари ва тиббиёт 

буюмлари билан таъминлашни янада яхшилашга доир чора-тад-
бирлар тўғрисида”ги 2647-сонли Қарорига асосан 2017 йил 1 ян-
вардан бош лаб четдан олиб келинадиган, шунингдек, мамлака-
тимиз ишлаб чиқарувчиларидан сотиб олинадиган дори-дармон 
воситалари ва тиббиёт буюмларини улгуржи ва чакана сотиш, 
уларни етказиб беришда иштирок этувчи воситачилар сонидан 
қатъи назар, улгуржи савдо учун сотиб олинган қийматидан 15 
фоиздан, чакана савдо учун улгуржи харид нархидан 20 фоиздан 
ортиқ бўлмаган миқдорларда белгиланадиган чекланган савдо 
устамалари қўлланилган ҳолда амалга оширилиши белгиланган.

– Турсуной, ғолиб бўлолма-
ганингиздан ўкиндингизми?
– Очиғи, юртимга медаль билан 

қайтишни жуда-жуда хоҳлаган эдим. 
Аммо насиб қилмади. Ўшанда ич- 
ичимдан эзилдим. Гўёки қоқилиб, ўр-
нимдан тура олмаётгандек ҳис қил-
дим, ўзимни. Биласизми, ким турғазиб 
қўйди? Бу – давлатимиз раҳбари эди. 
Олимпиададан қайтганимиздан сўнг 
Юртбошимизнинг ўзлари “Жасорат” 
медалини кўксимга тақиб қўйганлари-
да мени қанчалик эъзозлашлари ва 
ишонч билдиришаётганини ҳис қил-
дим.

– Аммо сизнинг 
натижангиз ҳам 
чакки бўлмади. 
Ўша лаҳзада кўнг-
лингиздан нималар 
кечди?

– Олимпиадада 
ға лаба қозонгандан 
кейинги ҳолатни таъ-
рифлаб бериш қийин. 
Сиз ҳар бир босқичда 
кимнидир мағлуб эт-
сангиз, мутахассислар 
сизга алоҳида эътибор 
бериб қарашади. Бо-

иси, у ерда оддий рақибнинг ўзи бўл-
майди. Турнирдаги ҳар бир жанг фи-
налдек ўтади. Менга ушбу бахт насиб 
қилганидан бениҳоя хурсандман. 

– Сўнгги вақтларда бокс 
оламида бизнинг энг катта 
“душман”имиз ҳакамлар бўлиб 
қолди. Бу ҳолатдан сиз ҳам 
азият чекдингиз. Бунинг олди-
ни олиш учун нима қилиш ке-
рак, деб ўйлайсиз?
– Ҳеч қачон айбни бошқалардан 

қидирмайман. Тўғри, ўшанда ғалаба 
қозондим деб турганимда мағлуб бўл-

ганимни айтишганида, жуда 
алам қилди. Лекин, ўзимда ҳам 
айб бор. Чунки ҳакамларга им-
кон қолдирмаган ҳолда нокаут 
ёки нокдаун қилишим мумкин 
эди-ку. Бироқ, бу – спорт, бу 
– Олимпиада. Унга энг кучли-
лар келади. Бундай тажриба-
ли спортчиларни муддатидан 
аввал мағлубиятга учратиш 
жуда мушкул. Аммо ҳаёт давом 
этмоқда. Онам доим: “Аллоҳ 
суйган бандасига бир нарсани 
раво кўрмадими, демак унга 
бундан ҳам каттароғини атаб 
қўйган бўлади”, дея таъкидлайдилар. 
Мен ҳам айбни ҳакамлардан эмас, 
ўзимдан қидирган ҳолда хатоларим 
устида ишлашда давом этяпман.

– Режаларингиз ҳақида ҳам 
тўхталиб ўтсангиз?
– Юртбошимиз билан бўлган суҳ-

бат ва “Жасорат” медали менга яна 
шижоат берди. Ўша учрашувда Жаҳон 
чемпионатига чиқиб, мамалакатимизга 
олтин медаль олиб келишни олдимга 
мақсад қилиб қўйдим. Бундан ташқа-
ри, шахсий ҳаётимда ҳам янгилик бў-
лиш арафасида.

– Мустақиллигимизнинг 30 
йиллик байрамида халқимизга 
тилакларингиз...
– Ҳаммага катта раҳмат. Муваф-

фақиятсизликдан кейин ёлғиз қў-
йишмади. Улардан катта куч олдим. 
Барчани энг улуғ, энг азиз байрами-
миз билан табриклайман. Оилавий 
тинчлик, сиҳат-саломатлик тилайман. 
Илоҳим, мустақиллигимизга кўз тегма-
син. Янги Ўзбекистонга янги ғалабалар 
туҳфа қилишга ваъда бераман.

Суҳробжон САДИРОВ
/Тошкент ҳақиқати/

суҳбатлашди.

МЕДАЛИ“ЖАСОРАТ”га
Ортда қолган Токио Олимпиадаси вилоятимиз спорти тарихида янги саҳифалар 

очди. Оғир атлетикачимиз Акбар Жўраев олимпия рекордини ўрнатиб, олтин медални 
қўлга киритди, боксчи қизимиз Турсуной Раҳимова энг нуфузли мусобақада ғалаба қо-
зонган илк ўзбек аёл спортчи сифатида эътироф этилди. Байрам арафасида  Турсуной 
Раҳимовадан Олимпиада таассуротлари ҳақида сўрадик.

УНДАЙДИ

Бунинг натижасида, охирги 
беш йил давомида ялпи қишлоқ 
хўжалиги маҳсулотлари, жумла-
дан, пахта, ғалла, мева-сабзавот-
чилик, чорвачилик, ўрмон хўжали-
ги ва балиқчилик маҳсулотларини 
ишлаб чиқариш ҳажми ортиб бор-
моқда.

Шунингдек, жаҳон бозорида 
маҳсулотларга қўйилган сифат 
ва хавфсизлик талабларининг 
тобора кучайиб бориши респуб-
ликамизда етиштирилаётган маҳ-
сулотларнинг халқаро бозорлар-
даги ўрнини мустаҳкамлаш учун 
қўшимча чоралар кўришни талаб 
қилмоқда.

Хусусан, “Organic va Global 
G.A.P.” халқаро стандартлар 
талаб ларига мувофиқ маҳсулот 
ишлаб чиқариш, тартибга солиш 
ва мувофиқлаштириш тизимла-
рини ривож лантириш, қишлоқ ва 
ўрмон хўжалиги маҳсулотлари-
нинг сифат ва хавфсизлик кўр-
саткичларини яхшилаш, экспорт 
география сини кенгайтириш, шу-
нингдек, мамлакатимизнинг ор-
ганик маҳсулот ишлаб чиқариш 
салоҳиятидан тўлиқ фойдала-
ниш имкониятини ошириш мақ-
садида қишлоқ хўжалиги корхо-
наларига бир қанча қулайликлар 
яратиб берилган.

Шунга қарамай, ҳозирги кун-
да органик қишлоқ хўжалиги 
маҳсулотларини етиштиришда 
ўсимлик ларни ҳимоя қилиш учун 
ишлаб чиқарилаётган биологик 
маҳсулотлар ва уларни  қўллашда 
давлат томонидан белгилаб қў-
йилган стандартлар ва меъёрий 
ҳужжатларга тўлиқ амал қилинма-
ётганлиги ушбу усулнинг самара-
дорлигига салбий таъсир кўрсатиб 
келмоқда.

Ҳозирда Тошкент вилоятида 
ўсимликларни ҳимоя қилишнинг 
биологик усулларини қўллашда 
фойдаланиладиган “трихограм-
ма”, “бракон” ва “олтинкўз” каби 
фойдали ҳашаротларни тайёр-
лаш ва реализация қилиш билан 

шуғулланаётган 37 та биолабора-
тория ўз фаолиятини амалга оши-
риб келмоқда. 

Агросаноат  мажмуи устидан 
назорат қилиш инспекциясининг 
Тошкент вилояти бошқармаси 
томонидан ушбу биомаҳсулот-
лар Ўзбекистон Республикаси-
нинг “Метрология тўғрисида”ги, 
“Стандартлаштириш тўғрисида”-
ги, “Маҳсулотлар ва хизматларни 
сертификатлаштириш тўғрисида”-
ги, “Мувофиқликни баҳолаш тўғри-
сида”ги, “Техник жиҳатдан тартиб-
га солиш тўғрисида”ги қонунлари 
ҳамда соҳага оид бошқа норма-
тив-ҳуқуқий ҳужжатлар талабла-
ри асосида тайёрланаётгани ва 
реализация қилинаётгани назорат 
тартибида ўрганилди.

Бошқарманинг Меъёрий ҳуж-
жатлар ижросини назорат қилиш, 
сертификатлаш ва метрология бў-
лими томонидан Оққўрғон ва Қуйи 
Чирчиқ туманларида фаолият 
юритаётган биолабораториялар-
да ўтказилган текширувда ўлчов 
ва синов воситаларини давлат қи-
ёсловидан ўтказмаган ҳолда фой-
даланиб келаётганлик ҳолатлари 
аниқланиб, 6 нафар биолаборато-
рия раҳбарларига нисбатан Маъ-
мурий жавобгарлик тўғрисидаги 
кодекснинг тегишли моддаларига 
асосан ҳужжатлар расмийлашти-
рилиб,  белгиланган тартибда суд-
ларга юборилди.

Бу каби назорат тадбирларини 
амалга оширишдан асосий мақ-
сад – аҳолининг ҳаёти ва соғлиги-
га зарар етказиши мумкин бўлган 
ҳолатларнинг олдини олиш, си-
фатли маҳсулотлар сотилишини 
таъминлаш ҳамда етиштирилган 
қишлоқ хўжалиги маҳсулотларини 
сотишда қонунбузарлик ҳолатла-
рига йўл қўйилмаслигини таъмин-
лашдан иборат.

Л. ИСАБЕКОВ, 
Меъёрий ҳужжатлар 

ижросини назорат қилиш, 
сертификатлаш ва метрология 

бўлими бош инспектори

Агроинспекция:
ҚОНУН ДОИРАСИДАГИ

“РЕЙД”
Сўнгги йилларда ер ва сув ресурсларидан самарали 

фойдаланиш, маҳсулот ишлаб чиқариш ҳажмини оши-
риш ва экспорт географиясини кенгайтириш бўйича из-
чил ислоҳотлар амалга оширилмоқда.

– Мактабимизда 17 та тўгарак ишлаб 
турибди, – дейди мактаб раҳбари Мая 
Ражабова. – Уларда  20 нафар мураб-
бий 510 нафар ўғил-қизга каштачилик, 
рақс, рассомчилик, шашка-шахмат ва 
бошқа йўналишларда сабоқ бериш-
моқда.   Болалар бекор юрмай, бўш 

вақтида тўгаракларга қатнаётганидан 
ота-оналар ҳам хурсанд.

Суратда: «Ёш дастурчи» тўгараги 
раҳбари Зокир Халилов машғулот жа-
раёнида.

Султонбой ДЕҲҚОНОВ
олган сурат.

Ўрта Чирчиқ туманининг «Гулистон»  маҳалласидаги 
«Баркамол авлод» мактабида ёшлар маънавиятини 

юксалтириш, уларнинг бўш вақтини мазмунли ташкил 
этиш борасида ибратли ишлар амалга оширилмоқда.

Эслатма

СаховатНишондорларимиз

Эълон

Беш ташаббус

"Тошкент ҳақиқати"нинг навбатдаги сони 2021 йил 8 сентябрь куни чиқади.



Мустақиллигимизнинг

билан муборакбод этади.
Юртимиз тинч, 

осмонимиз мусаффо бўлсин!
Тобора юксалиб, жадал суръатлар билан

тараққий этиб бораётган

ЯНГИ ЎЗБЕКИСТОНИМИЗГА
АСЛО КЎЗ ТЕГМАСИН!

¯збекистон Республикаси
Вазирлар Ма®камаси ®узуридаги

АГРОСАНОАТ МАЖМУИ
устидан  назорат  ‡илиш  инспекцияси
Тошкент  вилояти  бош‡армаси

жамоаси  хал‡имизни

йилликшодиёнаси
Мустаºиллигининг

30 йиллиги
билан  самимий  табриклайди!

Хонадонларимиздан қут-барака, дастурхон-
ларимиздан тўкин-сочинлик аримасин!

Юртимиз тинч, осмонимиз мусаффо бўлсин!

Байрам барчага муборак бўлсин!

Ўзбекистонимиз Мустақиллигининг
30 йиллик байрами
билан самимий қутлайди!

унитар  корхонаси жамоаси
барча юртдошларимизни

Сер³у±ш ди±римиз кундан-кун тара³³ий этаверсин!
Меµнатсевар хал³имизга бахт ва омад ±р б´лсин!

CHORSHANBA 7№   67-68  (13420-21)TOSHKENT HAQIQATI2021-yil
1-sentyabr

Байрам қутловлари

30

30

Б¿ка тумани й¿ллардан фойдаланиш

“¥удудгаз Тошкент”
газ таъминоти филиали
бошланғич касаба уюшма қўмитаси

юртимиз аҳлини мамлакатимиз



CHORSHANBA8 №   67-68  (13420-21) TOSHKENT HAQIQATI 2021-yil
1-sentyabr

жамоаси азиз юртдошларимизни
энг улуғ ва энг азиз байрамимиз –

мамлакатимиз 

Тошкент  вилояти  транспорт  бошқармаси

йиллиги30
Мустақиллигининг

билан муборакбод этади!

Гўзал ва бетакрор юртимиз ҳамиша тинч ва фаровон бўлсин!

Янги Ўзбекистоннинг дунё саҳнида нуфузи янада ортаверсин!

Истиқлолимиз абадий бўлсин!

Тошкент вилояти Уй-жой коммунал 
хизмат к¿рсатиш бош‡армаси

Осмонимиз мусаффо, тинчлигимиз 
бар³арор, хал³имиз омон б´лсин!

жамоаси барча юртдошларимизни
жонажон Ватанимиз истиқлолининг
қутлуғ

билан самимий муборакбод этади!

30 йиллиги

Байрам қутловлари


